
Нэхъ тынш дыдэм 
тету ягъэбелджылы

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

КIэрыхубжьэрыху быдэхэр, пхъэнкIийхэр 
дэшыным пыщIа пщэрылъхэр гъэзэщIа зэ-
рыхъум щытепсэлъыхьа зэIущIэ иджыблагъэ 
иригъэкIуэкIащ УФ-м и Правительствэм и Уна-
фэщIым и къуэдзэ Патрушев Дмитрий. Видео-
зэпыщIэныгъэ жыпхъэм тету абы хэтащ  КъБР-м 
и Iэтащхьэ КIуэкIуэ Казбек.

ЗЭХУЭСЫМ щыхэплъащ щIыналъэхэм абы и 
лъэныкъуэкIэ щызэфIагъэкIахэм, апхуэдэу Iэна-
тIэм нэхъри зегъэужьыным, Iуэхум хуэщIа техни-
кэщIэхэр къэгупсысауэ къыщIэгъэкIыным пыщIа 
лэжьыгъэхэм.

Къэбэрдей-Балъкъэрым кIэрыхубжьэрыху бы-
дэхэм елэжьынымкIэ и щIыналъэ оператору ща-
гъэуващ «Экотехпром» МУП-р. А IуэхущIапIэм 
зэрылэжьэну техникэу 82-рэ иIэщ, абыхэм ящы-
щу пхъэнкIий зэрыдаш машинэ зэмылIэужьы-
гъуэу, зызыунэщIыж, зэрыракIутэ, нэгъуэщI ма-
шинэу 67-рэ. Абыхэм ящыщу 50-м щIигъур рес-
публикэм мы гъэм къищэхуауэ аращ. «Эко-
техпром»-м зэгурыIуэныгъэхэр иращIылIэ 
юри дическэ лицохэм - мыбдежым, щIыналъэм и 
Iэтащхьэм пщэрылъ зэращищIам ипкъ иткIэ, му-
ниципалитетхэм я кIэлъыплъыныгъэр нэхъри 
щыщIагъэткIиенущ. ЩIыналъэм пхъэнкIий зра-
дзэхэр здэщыт щIыпIэу 5146-рэ иIэщ, контейнер-
хэм я бжыгъэри мини 9,2-м щIегъу. Илъэсым 
зэрыщIидзэрэ муниципалитетхэм къащэхуащ 
контейнер 600-м щIигъу. КIэрыхубжьэрыху быдэ-
хэм елэжьыныр республикэм и унафэщIхэм я 
нэIэм щIэтщ.

Урысейм и МВД-м Кавказ 
Ищхъэрэм щиIэ институтым и 
унафэщI Сапронов Юрий 
 КъБР-м и Iэтащхьэ КIуэкIуэ 
Казбек лэжьыгъэ IуэхукIэ 
хуэзащ. 

ЕГЪЭДЖЭНЫГЪЭР зытетып-
хъэ мардэм тету йокIуэкI, 
зыхуэныкъуэ псомкIи къызэ-
гъэпэщауэ. ЗэIущIахэр теп-
сэлъыхьащ институтым и лэ-
жьыгъэм епха Iуэхугъуэхэм, ар 

Къызэралъхурэ илъэс 
85-рэ ири къуа республи-
кэм и япэ Пре зидент КIуэ-
кIуэ Валерэ Мухьэмэд и 
къуэм и  гъащIэ гъуэгур 
КъБР-м и Iэтащхьэм 
цIыхухэм ягу къигъэкIы-
жащ. Макс каналым щиIэ 
напэ кIуэ цIым абы щетх: 

- Валерэ Мухьэмэд и 
 къуэм и къэухьым и ина-
гъыр, и лъэпкъым папщIэ 
абы ищIар зыхуэдизыр 
къыб гурыIуэн папщIэ, а 
лъэ хъэнэм къэралми ди 
щIы налъэми щекIуэкIам 
ущыгъуэзэн хуейщ. Ар рес-
публикэм и унафэщI щащIа 
зэманым къэралым гъуэгу-
щIэ къыхихырт, абы къы-
хэкIыу, щIыналъэхэри щы-
тыкIэ гугъум итт. КIуэкIуэ 
Валерэ къыхиха унэтIыны-
гъэ зэпIэзэрытым и фIы-
гъэщ Къэбэрдей-Балъкъэ-
рыр а зэман гугъум хэщIы-
ныгъэншэу, Iэуэлъауэшхуэ 
щемыкIуэкIыу зэрыпхы -
кIар. 

А зэманырщ наIуэ къы-
щыхъуар Валерэ Мухьэмэд 
и къуэм и хьэлым нэхъыщ-
хьэу хэлъхэр. Ар Iущыгъэ 
зэпIэзэрыт, жыжьэрыплъэ, 
игъэува плъапIэм зэрыхуэ-
кIуэн къару, жэуаплыныгъэ, 
тегушхуэныгъэ, быдагъэ 
зы бгъэдэлъ цIыхуу зэры-
щы тыр. А хьэлырщ ар зы-
тетар, Къэбэрдей-Балъкъэ-
рым и къэкIуэнум щегуп-
сысым. 

IэнатIэм пэрытыху, Ва-

КъБР-м и Iэтащхьэ КIуэкIуэ Казбек республи-
кэм и муниципальнэ щIыналъэхэм я унафэщIу 
хахахэм япэ зэIущIэ ядригъэкIуэкIащ. Республи-
кэм и Iэтащхьэм къыхигъэщащ Къэбэрдей-Балъ-
къэрым япэу муниципальнэ щIыналъэхэм я 
унафэщIхэр зэрыщыхахар. «Фэ депутатхэм я 
дзыхь къывагъэзащ, абы жэуаплыныгъэ щхьэ-
хуэ къыфхелъхьэ», - жиIащ КIуэкIуэм. ЩIына-
лъэм и Iэтащхьэр унафэщIыщIэхэм ехъуэхъуащ 
республикэм и цIыхухэм кърагъэза дзыхьыр 
ягъэпэжыну икIи зэман гъунэгъум зэфIагъэкIын 
хуей къалэнхэр къигъэлъэгъуащ. КIуэкIуэ Каз-
бек и мурадщ щIыналъэхэм кIуэуэ, хэхыны-
гъэхэм ипэ къихуэу цIыхухэм зэрахуэзам къри-
кIуам ипкъ иткIэ, ялэжьынухэр абдеж къыща-
гъэнэIуэну.

ЗЭIУЩIЭМ щытепсэлъыхьащ районхэмрэ къа-
лэхэмрэ лъэпкъ проектхэмрэ къэрал програм-
мэхэмрэ зэрыщагъэзащIэм. 

КъБР-м и Правительствэм и УнафэщI Мусуков 
Алий жиIащ абы и лъэныкъуэкIэ щIыналъэ зэ-
гурыIуэныгъэу 460-рэ зэрызэращIылIар, ар про-
цент 76-кIэ зэрагъэзэщIар. Абы къызэрыхигъэ-
щамкIэ, ухуэныгъэ, зэгъэпэщыжыныгъэ лэжьы-
гъэхэр объекти 110-м щрагъэкIуэкI, абыхэм ящыщу 
96-р мы гъэм хьэзыр ящIынущ, 43-р зыхуей хуагъэ-
защ.

«Зэману къытхуэнэр мащIэщ, зыхуей хуэзэу и 
пIалъэм зэфIэдгъэкIын папщIэ деужьэрэкIын 
 хуейщ», - жиIащ КIуэкIуэ Казбек. 

Апхуэдэу зэIущIэм и гугъу щащIащ кIэрыху-
бжьэрыху быдэхэр дэшыным, цIыхухэр псыкIэ къы-
зэрызэрагъэпэщым пыщIа Iуэхутхьэбзэхэм я уа -
сэр зэратми. КъБР-м ухуэныгъэмрэ псэупIэ-ком-
мунальнэ хозяйствэмкIэ и министр Журавлев 
 Андрей къыхигъэщащ кIэрыхубжьэрыху быдэхэр 
дэшынымкIэ IуэхущIапIэ мин 34-м зэгурыIуэны-
гъэхэр иращIылIэн хуейуэ къазэрыпэщытыр. Мини 
3-м нэблагъэм зэгурыIуэныгъэ дащIащ, лэжьы-
гъэм адэкIи къыпащэ. Министрым жиIащ Iуэхум 
хабзэхъумэ IэнатIэхэри къызэрыхашэнур, хуагъэув 

къалэнхэр зымыгъэзащIэхэр жэуапым ирашэлIэн 
папщIэ.

КIуэкIуэ Казбек ягу къигъэкIыжащ «Экотехпром» 
щIыналъэ операторыр къызэрагъэпэщыным 
мылъкушхуэ зэрыхалъхьар, автотранспорту 50-м 
щIигъу къызэращэхуар. «Iуэхум зыми зыпыIуи-
дзынукъым. Мы IуэхущIапIэм и щыIэкIэм емы-
лъытауэ, абы и къызэгъэпэщакIуэр дэращ», - 
жиIащ щIыналъэ унафэщIым. 

«ЩIакхъуэр зэрыфIыгъуэм хуэдэу, ди кранхэм 
къиж псыри уасэншэщ. ПщIантIэр къабзэмэ, ар 
фIыгъуэщ. Уи кIэрыхубжьэрыхухэр ягъэкъабзэмэ, 
ари фIыгъуэщ. Уеблэмэ къыпхуэмылъытэн фIы-
гъуэщ», - жиIащ республикэм и Iэтащхьэм. 

Министрым жиIащ кIэрыхубжьэрыхухэр зэры-
даш уасэр зы цIыхум тещIыхьауэ къапщтэмэ, сом 
89-рэ зэрыхъур, ику иту, унагъуэм щIэсым елъы-
тауэ, а бжыгъэр мазэм сом 300-м зэрынэсыр. 

«ПщIантIэр щыкъабзэм и деж гъащIэр нэгъуэщI 
зыгуэрущ зэрызыхэпщIэр. Нобэ дэ дыхущIокъу 
дэтхэнэ зы пщIантIэри зыхуей зэрыхуэдгъэзэным - 
асфальт тыдолъхьэ, сабий джэгупIэхэр зыдо-
гъэпэщыж, уэздыгъэхэр фIыдодзэ. Апхуэдэ лэ-
жьыгъэхэр щекIуэкIыр Налшык и закъуэкъым. АтIэ 
а псори къабзэу зэрызетхьэнум дыхущIэвгъэкъу. 
Къабзагъэм къыхэхъукI сабийхэми щэнхабзэ яхэ-
лъынущ, кIэрыхубжьэрыхухэр дэнэ дежи щы хы-
фIэбдзэ зэрымыхъунур ящIэнущ. Дэ дыщIа-
пIыкIащ лъэпкъым и хабзэ дахэхэм, ди сабийхэри 
абы тету дывгъэгъасэ. Жылагъуэ щIыпIэхэр къаб-
зэу зетхьэн зэрыхуеймкIэ къыщIэдвгъадзэ. Дэ ды-
зэрыгупсысэр ди унэбжэр хуэтщIамэ, адрей псоми 
ди Iуэху хэмылъущ. Дэтхэнэ зы Iуэхутхьэбзэми уа -
сэ зэриIэр зыхэтщIэу зедгъасэмэ, псори къыдэ-
хъулIэнущ», - жиIащ КIуэкIуэ Казбек. 

ЩIыналъэм и унафэщIым пщэрылъ ящищIащ 
юридическэ IуэхущIапIэхэм зэгурыIуэныгъэхэр зэ-
рыращIылIэр щIагъэхуэбжьэну, коммунальнэ 
Iуэхутхьэбзэхэм я пщIэр и чэзум яту Iуэхур зэтра-
ублэну, апхуэдэуи жылагъуэ щIыпIэхэр къабзэу 
щытыным хуэунэтIа лэжьыгъэхэр ирагъэкIуэкIы-
ну.

Жэпуэгъуэм и 18-м ягъэ-
лъэпIащ Гъуэгу хозяйствэм 
и лэжьакIуэхэм я махуэр. А 
IэнатIэм пэрытхэм ехъуэ-
хъуащ республикэм и Iэта-
щхьэ КIуэкIуэ Казбек.

«НОБЭ дэ догъэлъапIэ 
 Къэбэрдей-Балъкъэрым и 
 гъуэгуухуэ IэнатIэм и лэ жьа-
кIуэхэмрэ ветеранхэмрэ. Абы-
хэм я лэжьыгъэм елъытащ 
цIыхухэм я псэукIэр зыхуэдэ-
нумрэ абыхэм я шынагъуэн-
шагъэр къызэгъэпэща зэры-
хъунумрэ, Къэбэрдей-Балъ-
къэрым и зыужьыныгъэр зэ-
рыщыту. ИкъукIэ арэзы 
сы техъуэу къыхэзгъэщыну 
сыхуейщ ди республикэм а и 
IэнатIэм ехъулIэныгъэфIхэр 
зэриIэр, абы зэрызиужьыр. 
Нобэ ар лъэныкъуэ куэдкIэ 
зызыубгъуа, технологие лъа-
гэ хэр къыщагъэщхьэпэ унэ-
тIыныгъэщ, абы пэрытщ Iэ-
щIагъэлI Iэзэхэр. Гъуэгу ухуэ-
ным къыщагъэсэбэп иджы-
рей техникэ лъэрызехьэхэр, 
зэманым къезэгъ матери-
алхэр, технологие нэхъыфI-
хэр. 

ЩIыналъэм и экономикэм 
хузэфIэкIынур, абы инвести-
цэу къыхалъхьэнур, турист -
хэр къызэрыдахьэхыфынур 
зэ лъыта IэнатIэ нэхъыщ хьэ-
хэм ящыщщ гъуэгу инфра-
структурэр. Ди Президент 
 Путин Владимир Владимир и 
къуэм 2019 гъэм къыхилъхьэу 
ягъэзэщIа «ГъуэгуфI шына-
гъуэншэхэр» лъэпкъ проек-
тым и фIыгъэкIэ Къэбэр-
дей-Балъкъэрым и гъуэгухэр 
хэпщIыкIыу къагъэщIэрэщIэ-
жащ. Мы зэманми жыджэру 
пащэ къэрал, щIыналъэ мы-
хьэнэ зиIэ гъуэгущIэхэр 
 укъуэдииным, щыIэхэр къы-
зы хуэтыншу зэгъэпэщы жы-
ным. ЕджапIэхэм, узынша-
гъэр хъумэным, щэнхабзэм, 
спортым пыщIа IуэхущIапIэ-

КъБР-м и Iэтащхьэ КIуэкIуэ 
Казбек Абхъазым щекIуэкI Аб-
хъаз-Урысей щIалэгъуалэ фо-
румым хэтхэм фIэхъус яхуи-
гъэхьащ.

«ДЭ ди къэралхэр зэпещIэ ди 
зэхуэдэ лъапIэныгъэхэм, тхыдэм, 
дзыхьым. Ауэ нэхъыщхьэр дэ зэ-
гъусэу къэкIуэнур зэрыдубзыхурщ. 
Мы форумри абы и щыхьэтщ. Уры-
сей Федерацэм и Президент Путин 
Владимиррэ Абхъаз Республикэм           
и Президент Гунбэ Бадрэрэ фIы-
щIэ яхузощI форумыр егъэ кIуэ кIы-
ным кIэ жэрдэмыр зэрыдаIыгъам 
пап щIэ. Апхуэдэуи фIы щIэ яхуэфа-
щэщ зэIущIэр къызэ зыгъэпэщахэу 
Урысейм Хамэ къэ рал IуэхухэмкIэ  
и  министерствэм, ЩIалэгъуалэ 
Iуэху хэмкIэ къэрал агентствэм, Аб-

хъаз Республикэм щIалэгъуалэ 
Iуэху хэмрэ спортымкIэ и къэрал ко-
митетым. Форумым хэтхэм сохъуэ-
хъу къэралитIым къагъэлъэгъуа 
жэрдэмхэр ехъу лIэ ны гъэкIэ гъэ зэ-
щIа хъунымкIэ лэ жьы гъэ куп щIа-
фIэ, зэпсэлъэныгъэ щхьэ пэ яIэну», 
- жиIащ КIуэкIуэ Казбек.

Сыхъум щызэхуэсахэм псалъэ 
 гуапэкIэ захуигъэзащ Абхъаз Рес-
публикэм и Президент Гунбэ Бад- 
рэ. ЩIалэгъуалэ IуэхухэмкIэ къэ -
рал агентствэм и унафэщI Гуров 
Григорий фIэхъус тхыгъэ яхуигъэ-
хьащ.

Фигу къэдгъэкIыжынщи, накъы-
гъэ мазэм форумым и япэ Iыхьэр 
Налшык щекIуэкIащ. Абы зэхуишэ-
сат Урысеймрэ Абхъазымрэ я щIы-
налъэ 50-м щIигъум къикIа щIалэ-
гъуалэр.

Зыщыдгъэгъупщэ 
хъунукъым

лерэ Мухьэмэд и къуэм 
лъэп къым и зэкъуэтыны-
гъэм нэхърэ нэхъ зыхуэса-
къа щыIэкъым, мамыры-
гъэр, зэныбжьэгъугъэр, 
Кав каз Ищхъэрэм ис 
лъэпкъ хэм я зэхущытыкIэ 
гуапэр ихъумэн папщIэ. А 
псом я фIыгъэкIэ, респуб-
ликэм и цIыхубэ-политикэ 
гъащIэр зыужьыныгъэм 
хуэунэтIа хъуащ. Респуб-
ликэр гугъуехьхэм пхыкIри, 
къыкIэлъыкIуэ лъэбакъуэр 
ичащ. Аращ КIуэкIуэ Вале -
рэ Урысей Федерацэм пщIэ 
щызиIэ политик Iэзэу къы-
щIалъытари. Ар сыт щыгъуи 
и телъхьэт Урысейм и къэ-
ралыгъуэм, ар нэхъ лъэщ 
 хъуху, щыпсэу лъэпкъхэм я 
Iуэхур зэрыдэкIынум шэч 
къытрихьэртэкъым. Валерэ 
Мухьэмэд и къуэм и Iуэху 
еплъыкIэр сыт щыгъуи къи-
гъэлъагъуэу щытащ рес-
публикэм и Iэтащхьэу щы-
тыхуи, Урысейм и Феде-
ральнэ Зэхуэсым и Уна фэ-
щIым и къуэдзэ къулыкъур 
щызэрихьэми. Къэбэр-
дей-Балъкъэрым и Пре-
зидентым и Iуэху еплъыкIэм 
и хьэтыр сыт щыгъуи ялъа-
гъуу щытащ УФ-м и къу-
лыкъущIэхэм. 

Акъылышхуэ, гупсысэ куу 
бгъэдэлъащ КIуэкIуэ Ва-
лерэ, зыхимыщIыкI щымы-
Iэу, гъэсэныгъэ, лIыгъэ зы-
хэлъ, хьэл махуэ зиIэ цIыхуу 
щытащ. Сыт хуэдэ IэнатIэ 
къылъысами, ар сыт щы-
гъуи шыIэ зыхэлъ цIыху 

зэпIэзэрыту къанэрт, цIыху-
хэр зыхуэныкъуэр зыхи -
щIэу, дэтхэнэ зыми дэIэпы-
къуну хэту. ЦIыху пэжым, 
гъэсам, фэрыщIыгъэ зы-
хэмылъым сыт щыгъуи пщIэ 
хуи щIырт. 

Къэбэрдей-Балъкъэ рым-
рэ зыми яхуимыгъадэ абы  
и цIыхубэмрэ фIы дыдэу 
илъагъурт КIуэкIуэм. Псэ уху 
ар зэгупсысар къэралым и 
къэкIуэнурщ. Дэ ди къа-
лэнщ ди нэхъыжьхэм я 
 ехъулIэныгъэхэр ди гум 
 идгъэлъыныр, Къэбэрдей -
Балъкъэрым и къуэхэрэ 
 ипхъухэу пщIэ зыхуэфащэ-
хэм я цIэр дгъэлъэпIэныр. 
Абы ди къэкIуэну махуэр 
хуэныкъуэщ». 

Жэпуэгъуэм и 18-м Къэ-
бэрдей-Балъкъэрым и Япэ 
Президент КIуэкIуэ Вале рэ 
Мухьэмэд и къуэм и фэ-
еплъым удз гъэгъахэр тра-
лъхьащ. И гъащIэр респуб-
ликэм, лъэпкъым, Хэкум 
яхуэлэжьэным тезыгъэкIуэ-
дам пщIэ хуащIыну и ныб-
жьэгъухэр, нэхъыжьхэр, 
къэ рал къулыкъущIэхэр, 
щIы пIэ самоуправленэхэм, 
IуэхущIапIэхэм, щIэныгъэм, 
егъэджэныгъэм, щэнхаб-
зэм, узыншагъэм кIэлъып-
лъыным, спортым я лэжьа-
кIуэхэр, дзэм хэтхэр, щIалэ-
гъуалэ зэгухьэныгъэхэм 
 къикIахэр къекIуэлIащ. 

«КIуэкIуэ Валерэ зигу 
 къинахэм, зыцIыхуахэм, 
абы и цIэр фIыкIэ къизыIуа 
дэтхэнэ зыми фIыщIэ яху-
зощI», - иритхащ и интер -
нет напэкIуэцIым респуб-
ликэм и Iэтащхьэм. 

Къэбэрдей-Балъкъэрым и 
япэ Президент КIуэкIуэ Ва-
лерэ и фэеплъу, «Джэды-
къуэ Плъыжь» шы-спорт 
комплексым а махуэ дыдэм 
щекIуэкIащ чемпионат зэIу-
харэ СНГ-м хыхьэ къэрал-
хэм папщIэ шыгъажэрэ. Зэ-
хьэзэхуэм кIэлъыплъащ 
 КъБР-м и Iэтащхьэ КIуэкIуэ 
Казбек. 

Ди республикэм мыпхуэ-
дэ шыгъажэ етIуанэу що-
кIуэкI. Мы гъэм «Джэды-
къуэ Плъыжьым» зэи къэ-
мыхъуауэ шу бжыгъэшхуэ 
къекIуэлIащ: шырэ шууэ 
130-м нэс. Ахэр зэпеуащ 
 километр 20, 40, 80, 120-рэ, 
160-рэ хъу гъуэгуанэхэр зэ-
пычынымкIэ. 

Мэзкуу областым щыщ 
«Отрада» шы-спорт клубыр 
я гъусэу, зэхьэзэхуэр къызэ-
рагъэпэщащ Урысейм шы 
спортымкIэ и федерацэмрэ 
Бахъсэн щIыпIэ админи-
страцэмрэ.

КIуэкIуэ Казбек шыгъа-
жэм хэтахэм, хьэщIэхэм, 
къызэгъэпэщакIуэхэм, рес-
публикэм щыщ цIыхуу абы 
екIуэлIахэм фIыщIэ яхуи-
щIащ, махуэшхуэ дахэ 
зэры рагъэкIуэкIам пап-        
щIэ. 

ЩIыналъэм и къэкIуэнур зэлъытар

хэм екIуалIэ гъуэгухэм гулъы-
тэ щхьэхуэ ягъуэт. 2025 гъэм 
къыщыщIэдзауэ гъуэгухэм 
ехьэлIа къалэнхэр догъэза-
щIэ «ГъащIэм хуэщIа инфра-
структурэ» лъэпкъ проекты-
щIэм хыхьэу. Къэбэрдей -
Балъкъэрым и гъуэгухэр 
илъэс къэс нэхъыфI, нэхъ 
шы нагъуэншэ мэхъу. Илъэ-
сиблым къриубыдэу мардэм 
кърагъэзэгъащ километр 
1300-рэ зи кIыхьагъ гъуэгухэр, 
адэкIи мурадышхуэхэр ди-
Iэщ. 

Фи лэжьыгъэфIхэм, жэуап-
лыныгъэ фхэлъу фи IэнатIэм 
фызэрыпэрытым папщIэ 
фIы щIэ фхузощI. Си гуапэщ 

ехъу лIэныгъэщIэхэр фиIэну, 
фыузыншэну, зэIузэпэщу 
фы псэуну», - щыжеIэ КъБР-м 
и Iэтащхьэм а Iэ натIэм пэ-
рытхэм зэрызахуи гъазэм.

Республикэм и унафэщIыр 
а махуэ дыдэм щыIащ гъуэгу-
ухуэхэм я техникэхэр щагъэ-
лъагъуэ выставкэм. IэнатIэм 
и компание пажэ 14-м Аруан 
жылэм деж иIэ «Агро тех но-
парк»-м щагъэлъэгъуащ тех-
никэ 200. Абыхэм яфIэгъэ-
щIэгъуэну еплъащ IэщIагъэлI 
куэд.

Гъэлъэгъуэныгъэр КъБР-м 
Транспортымрэ гъуэгу хозяй-
ствэмкIэ и министерствэм и 
нэIэ щIэту къызэрагъэпэщащ.  

Ар ирагъэхьэлIащ республи-
кэм и гъуэгуухуэ IэнатIэр 
илъэ сищэ зэрырикъум. 
«Мып хуэдэ техникэхэмрэ 
 абыхэм ирилажьэхэм я Iэза-
гъэмрэ я фIыгъэкIэ щIына-
лъэм IуэхуфI куэд щызэфIэ-
гъэкIа хъуащ. Нэхъыбэж 
къыт пэщытщ. Къэбэрдей -
Балъкъэрым щыпсэухэм 
 къабгъэдэкIыу фIыщIэ яху-
зощI гъуэгу лэжьакIуэ псоми, 
дыщалъхуа республикэм и 
зыужьыныгъэм хуащI хэлъ-
хьэныгъэфIым папщIэ», - 
жиIащ КIуэкIуэ Казбек.

А махуэ дыдэм къызэIуа-
хащ Чернэ Речкэ - Благове-
щенкэ гъуэгущIэр. Абы зэпе-

щIэ Аруан, Прохладнэ муни-
ципальнэ щIыналъэхэр, 
цIыху хэм гъуэгуанэм зэману 
трагъэкIуадэр хэпщIыкIыу 
яхуигъэмащIэу. Ар ухуэны-
гъэшхуэщ - къуажитIым я зэ-
хуакум километр 12,6-м 
 щIигъу дэлъщ. Абы хеубыдэ 
лъэмыжиплI - Чернэ Речкэ, 
Джэдыкъуэ, Нахаловкэ псы-
хэм телъхэр, апхуэдэу метри 
123-рэ хъууэ Бахъсэн псым 
зэрызэпрыкIри хыхьэу. 

Гъуэгум елэжьащ дызэрыт 
илъэсым и щIышылэм къы-
щыщIэдзауэ. Иджы абы тIо-
рыкIуэгъуэу тралъхьащ илъэс 
куэдкIэ къагъэсэбэп хъуну, 
асфальтрэ бетонкIэ зэхэщIа 
щхьэфэ Iувыр. Апхуэдэ гъуэ-
гуфI абдеж щыукъуэдииныр  
и жэрдэму щытащ КIуэкIуэ 
Валерэ. Ар екIуу зэрагъэ зэ-
щIам цIыху куэд щыгуфIы-
кIащ.

ГъуэгущIэр къызэрызэIуа-
хым ехьэлIа гуфIэгъуэ дауэ-
дапщэм хыхьэу КIуэкIуэ 
 Казбек КъБР-м щыIэ МВД-м 
и Къэрал автомобиль инс-
пекцэм машинэщIэхэр яри-
тащ.

Я лэжьыгъэм къыщагъэ-
сэбэпыну техникэ хэхауэ 
 тхукIэ республикэр хуэуп - 
сащ гъуэгу-плъыр къулыкъум 
и  IэнатIэм. Ахэр зыхуеину 
оборудованэкIэ къызэгъэпэ-
щащ икIи гъуэгухэм шына-
гъуэншагъэр къыщызэгъэ-
пэщыным хуэгъэза лэ-          
жьыгъэхэр иры зэ фIа гъэ кIы-
нущ.

КIуэкIуэ Казбек ГАИ-м и лэ-
жьакIуэхэм ехъуэхъуащ я лэ-
жьыгъэ мытыншым ехъулIэ-
ныгъэхэр щаIэну.

ЕджапIэ пэрытхэм язщ

ЩIыпIэ  унафэщIхэм  яхуозэ

УнафэщIхэм я нэIэ щIэту
мылъкурэ IэмэпсымэкIэ нэхъ 
нэгъэсауэ зыхуей зэрыхуэзап-
хъэм. ИкIэщIыпIэкIэ зэфIэгъэ-
кIын хуей Iуэхухэми я гугъу 
ящIащ. 

Урысейм и МВД-м Кавказ 
Ищхъэрэм щиIэ институтыр 
республикэм мыхьэнэшхуэ 
зрит и еджапIэхэм язщи, шэч 

хэмылъу, абы щIыналъэр дэ-
Iэпыкъунущ. 

КIуэкIуэ Казбек Сапронов 
Юрий фIыщIэ хуищIащ и пщэ 
къыдалъхьа къалэныр нэгъэ-
сауэ зэригъэзащIэм, ди рес-
публикэм щыщ ныбжьыщIэхэр, 
КИФЩI-м щыщ щIалэгъуалэр 
зэрырагъаджэм папщIэ.

ИнтернеткIэ Iэ тевдзэ
«Адыгэ псалъэм» иджы унэм 

фыщIэсуи Iэ тев дзэ  хъунущ. 
Абы папщIэ  фи  те лефонхэм я 
каме рэр  мы QR-кодым тевгъа-
псэу абы къыфхуигъэлъагъуэ 
ссылкэм фрикIуэн хуейуэ аращ.

Нэм и узыр нахуэщи,
гум и узыр щэхущ.

Лъэпкъ Iущыгъэ:

Жылэ псом и тхьэмадэт

Дунейм
щыхъыбархэр

ЩIДАА

ЛэжьэкIэм щIэ 
хэзылъхьэфт

Ныкъуэдыкъуэхэм 
зэрадэIэпыкъур ЗэфIагъэкIынур я куэдщ

Зыгъэхьэзырар
ЩХЬЭЩЭМЫЩI Изэщ.

УнафэщIыщIэ 
хуэныкъуэщ

Украинэ зэныкъуэкъур зэ-
фIэхынымкIэ зэпсэлъэны-
гъэхэр егъэкIуэкIыгъуейуэ, 
ар тыншу зэфIэпхынуи зэ-
рыщымытыр къыхигъэщащ 
США-м и къэрал секретарь 
Рубио Маркэ.

США-м и Президент Трамп 
Дональд Зеленский Владимир 
мамырыгъэ зэгу рыIуэ ны гъэ-
хэм зэрыхуэмы хьэ зы рымкIэ 
зэрымыарэзыр нэхъапэIуэкIэ 
къигъэлъэгъуащ икIи къыхи-
гъэщащ щытыкIэр зэпIэзэрыт 
щIыжыным ар зэи зэрыху-
щIэмыкъуар. Апхуэдэу абы 
жиIащ Урысейм зэгурыIуэны-
гъэ езыщIылIэфын унафэ-
щIы щIэ Украинэр зэ рыхуейр.

Экономикэм 
зрегъэужь

Урысеймрэ Китаймрэ зэ-
пыщIэныгъэфIхэр яIэщ. Ап-
хуэдэу, мы илъэсым и япэ 
мазищым кърикIуахэм яте-
пщIыхьмэ, къэралитIым я ту-
рист зекIуэхэм процент 50-
кIэ хэхъуащ.

УФ-м экномикэ зыужьыны-
гъэхэмкIэ и министр Решет-
ников Максим къызэрыхи-
гъэщамкIэ, апхуэдэ бжыгъэр 
я фIыгъэщ лъэныкъуитIми ви-
зэхэр зэрыIуахар. Къапщтэ мэ, 
нэгъабэ елъытауэ мы гъэм 
 Китайм и цIыхухэу Урысейм 

Жэпуэгъуэм и 14-м Нал-
шык къалэм щызэхэтащ 
 ЩIэ ныгъэхэмкIэ Дунейпсо 
Адыгэ академием и зи чэзу 
зэIущIэ. 2026 гъэм и ма-
зибгъу блэкIам академием 
илэжьамрэ адэкIэ къапэ-
щылъымрэ щриплъэжа зэIу-
щIэр нэхъ тегъэщIауэ щытащ 
КъБР-м и япэ Президент 
КIуэ кIуэ Валерэ, псэужа-
тэмэ, мы гъэм и ныбжьыр 
илъэс 85-рэ зэрырикъунум. 

АБЫ хэтащ ЩIДАА-м и 
 ви це-президент, Къэбэрдей 
Ха сэм  и тхьэмадэ ХьэфIыцIэ 
Мухьэмэд, филологие щIэны-
гъэхэмкIэ доктор, профессор 
БакIуу Хъанджэрий, тхыдэ 
щIэ ныгъэхэмкIэ доктор, про-
фессор Къэжэр Артур, ЩIэны-
гъэхэмкIэ Уры сей академием 
математикэмрэ автоматиза-
цэмкIэ КъБР-м щиIэ инс-
титутым и унафэщI Псху Ар-
сен, медицинэ щIэныгъэхэм-
кIэ доктор, «КъэббалъкъИнту-
рист» ООО-м и унафэщI 
КIыщокъуэ Руслан, ЩIДАА-м 
и президентым и чэнджэ-  
щ эгъу Бэлахъуэ Олег, 
 КъБКъМУ-м и профессор Та-
махинэ Аидэ, нэ гъуэщI хэри. 

ЗэIущIэр къызэIуихащ икIи 
иригъэкIуэкIащ биологие щIэ-
ныгъэхэмкIэ доктор, профес-
сор, ЩIДАА-м и щIэныгъэлI 
нэхъыщхьэ секретарь Щхьэ-
гъэпсо Сэфарбий. Ар тепсэ-
лъыхьащ ЩIэныгъэхэмкIэ Ду-
нейпсо Адыгэ академием и 
лэжьыгъэр зэтеублэным, 
 КъБР-м егъэджэныгъэмрэ 
щIэ ныгъэмрэ зыщегъэу жьы-
ным теухуауэ КIуэкIуэ Валерэ 
илэжьам.

- Жэпуэгъуэм и 18-р КIуэкIуэ 
Валерэ къыщалъхуа махуэщ. 
Ар псэужатэмэ, и ныбжьыр 
илъэс 85-рэ ирикъунут. Си гуа-
пэщ адыгэ академием зе-
гъэужьыным зи гуащIэшхуэ 
хэзылъхьа, Къэбэрдей-Балъ-
къэрым и япэ Президенту 

къакIуэхэр Iыхьэ плIа нэм нэ-
благъэкIэ нэхъыбэ хъуащ.

Решетниковым къыхигъэ-
щащ мы зэманым Урысеймрэ 
Китаймрэ тхьэмахуэм къриу-
быдэу 250-рэ хьэуа гъуэ гуа-
нэкIэ зэпыщIа зэрыхъуар, абы 
адэкIи къызэрыхагъэхъуэнур. 

Жэпуэгъуэм и 20,
гъубж

1911 гъэм къалъхуащ къэ рал 
лэжьакIуэ, политик, Социа-
лист Лэжьыгъэм и ЛIы хъужь, 
СССР-м и Совет Нэхъыщхьэм 
и зэхуэсыгъуитхум я депутату 
щыта Тэрчокъуэ Къамболэт.

1934 гъэм къалъхуащ хи- 
мие щIэныгъэхэмкIэ доктор, 
 КъБКъУ-м и профессору 
щыта, ЩIДАА-м и академик, 
КъБР-м щIэныгъэхэмкIэ 
щIыхь зиIэ и лэжьакIуэ Шур-
дым Гъэзалий.

1936 гъэм къалъхуащ  
 КъБР-м щIыхь зиIэ и юрист 
Жыгун Хьэту.

1938 гъэм къалъхуащ биоло-
гие щIэныгъэхэмкIэ доктор, 
КъБКъУ-м и профессору 
щыта Къущхьэ Хъусен.

1962 гъэм къалъхуащ Уры-
сейм и консульствэ нэхъыщ-
хьэу Къэзахъстаным щыIэм и 
вице-консул Атмурзаев Хьэ-
жымурат.

1948 гъэм къалъхуащ 
 КъБР-м щIыхь зиIэ и ухуакIуэ 
Хьэжы Руслан.

1984 гъэм къалъхуащ 
«Адыгэ псалъэ» газетым и 
корреспондент ТекIужь Заре-
тэ.

Дунейм и щытыкIэнур
«pogoda.yandex.ru» сайтым 

зэритымкIэ, республикэм 
уэшх къыщешхынущ. Хуабэр 
махуэм градус 17 - 19, жэ щым 
градус 12 - 13 щыхъунущ.

Жэпуэгъуэм и 21,
бэрэжьей

1994 гъэм Къэрал Думэм 
УФ-м и Граждан кодексыр 
 къищтащ.

1881 гъэм къалъхуащ адыгэ 
пшынауэ Iэзэу щыта, къызы-
хэкIа лъэпкъым и макъамэ 
щэнхабзэ хъугъуэфIыгъуэхэр 
гъэбэгъуэным хэлъхьэ ны-
гъэш  хуэ хуэзыщIа Хьэгъэудж 
Мухьэмэд.

1937 гъэм къалъхуащ эконо-
микэ щIэныгъэхэмкIэ доктор, 
профессор ЛъэнкIэпIашэ 
Мусэ.

1963 гъэм къалъхуащ УФ-м 
щIыхь зиIэ и дохутыр КIуэкIуэ 
Аслъэн.

1967 гъэм къалъхуащ 
 КъБР-м и Президентым и 
пресс-IуэхущIапIэм и уна-
фэщIу,  КъБР-м цIыхубэ хъы-
барегъащIэ IуэхущIапIэхэм-
кIэ, жылагъуэ, дин зэгухьэны-
гъэхэмкIэ и министрым и 

 къуэдзэу щыта Хьэгуарэ Джа-
милэ. 

Дунейм и щытыкIэнур
«pogoda.yandex.ru» сай- 

тым зэритымкIэ, республикэм 
уфауэ щыщытынущ. Хуабэр 
ма хуэм градус 17 - 19, жэщым 
градус 12 - 13 щыхъунущ. 
ЩIым и малъхъэдис щы ты-
кIэм балли 4-кIэ зихъуэжы-
нущ.

Къытхэхъуащ
Дыгъуасэ Къэбэрдей-Балъ-

къэрым къыщалъхуащ сабий 
16. Абыхэм ящыщу 7-р хъы-
джэбз цIыкIущ, 9-р щIалэщ. 

Жэпуэгъуэм зэрыщIидзэрэ 
щIыналъэм дунейм къыщы-
техьащ сабий 420-рэ, илъэ-
сым и пэщIэдзэм щегъэжьауэ 
6968-рэ. 

Мы гъэр  къы зэри-
хьэрэ УФ-м и Социальнэ 
фондым (СФР) и Къэ-
бэрдей-Балъкъэр къу-
дамэм санаторэ-курорт 
путевкэхэр яритащ фе-
деральнэ льготэ зиIэхэу 
699-мрэ абы хэм ящIы-
гъуну цIы хуи 165-мрэ. 
Ахэр яIэры хьащ социа-
льнэ дэIэпыкъуныгъэм-
кIэ хуитыныгъэ зэраIэр 
зыхъумахэм. 

САНАТОРХЭМ ягъакIуэ 
ныкъудыкъуагъэкIэ I, II, 
III гупхэм хиубыдэхэр, са-
бий ныкъуэдыкъуэхэр, 
Хэку зауэшхуэм хэтахэм-
рэ и ветеранхэмрэ, зауэ 
зэпэщIэувэныгъэ Iуэху-
хэм я ветеранхэм, бийм 
Ленинград къыщиувы-
хьам абы щыпсэуахэм, 
радиацэм и лей зытехьа-
хэм. 

СФР-м и путёвкхэмкIэ 
зрагъэIэзэным ику иту 
махуэ 18 къеубыд (тхы-
цIэм, щхьэм ягъуэта 
 фэбжь зиIэхэм - махуэ 
30-м нэс), сабий-ныкъуэ-
ды къуэхэм - махуэ 21-рэ. 
 Уасэм хохьэ псэупIэр, 
шхы нымрэ медицинэ 
Iуэхут хьэбзэхэмрэ. Къы-
щеIэзэну щIыпIэм кIуэ-
нымрэ къэкIуэ жынымрэ 
тещIыхьа уасэр щхьэхуэу 
ират, НСУ-м и Iыхьэм 
 къигъэувхэр яхъумамэ. 

- Льготэ зиIэхэр сана-
торэ-курорт путевкэкIэ 
къызэгъэпэщыныр ди 
 къудамэм и къалэн нэ-
хъыщ хьэхэм язщ. ЦIы ху-
хэр чэзу догъэув лъэIу 
къыщатамрэ медицинэ 
тхылъхэмрэ тещIыхьауэ, 
здэкIуэну санаторэр зэ-
хы догъэувэ узыфэр зы-
хуэдэмрэ щыкIуэфыну 
мазэмрэ къэтлъытэу, - 
жиIащ СФР-м и къудамэу 
КъБР-м щыIэм и уна-
фэщI Бакъ Николай.

Путевкэ къуатын па-
пщIэ поликлиникэм къы-
щоIэзэ дохутырым деж 
укIуэу справкэ №070/у 
къеIыпхын хуейщ, итIа-         
нэ лъэIур Iэрыбогъэхьэ 
ОСФР-м и клиент Iэна-
тIэмкIэ, е «Госуслуги» 
порталымкIэ, е МФЦ-
мкIэ. Путёвкэр ят сана-
торэм щыкIуэн хуей ма-
хуэм иджыри я нэхъ ма-
щIэмэ махуэ 18 иIэжу,        
сабий ныкъуэдыкъуэмрэ 
абы дэщIыгъунумрэ - ма-
хуэ 14. 

УпщIэ фиIэмэ, контакт-
центрым и IэщIагъэлIхэм 
захуэвгъазэ хъунущ мы 
телефонымкIэ: 8-800-1-
00000-1. Зэрылажьэр: 
блыщ хьэ – махуэку сы-
хьэти 8-м щыщIэдзауэ 17 
хъуху, мэремым сыхьэти 
8-м щегъэжьауэ 16-м нэ-
сыху (зэпыу имыIэу). Ны-
къуэдыкъуэхэм зэрадэIэ-
пыкъум зыщывгъэгъуазэ 
УФ-м и Соцфондым и 
 къудамэу Къэбэрдей- 
Балъкъэр Республикэм 
щи Iэм: Контактым, Од-
ноклассникхэм, Телегра-
мым, Максым. 

УЭРДОКЪУЭ Женя. 

УФ-м и ТхакIуэхэми и 
Жур налистхэми я зэгухьэ-
ныгъэхэм хэт тхакIуэ, уса-
кIуэ, тхыдэтх, журналист 
цIэ рыIуэ ДЖЭДГЪЭФ Бо-
рис щалъхуа Аргудан къу-
ажэм щызэхэта колхозым и 
тхьэмадэу щытащ нобэ 
къызэралъхурэ илъэси 115-
рэ  ирикъу Социалист 
Лэжьыгъэм и ЛIыхъужь 
Тэрчокъуэ Къамболэт. Абы 
теухуа и гукъэкIыжхэр ди 
гуапэу нобэ тыдодзэ. 

МЭКЪУМЭШЫЩIЭ нэс, Со-
циалист ГуащIэдэкIым и ЛIы-
хъужь, Коммунист партым и 
cъезд зыбжанэхэм я лIыкIуэ, 
Ленин орденищ, нэ гъуэщI да-
мыгъэ лъапIэхэр зы хуа гъэ-
фэща Тэрчокъуэ Къам болэт 
КIыцу и къуэр къызэралъхурэ 
мы гъэм  жэпуэгъуэ мазэм и 
20-м илъэси 115-рэ ирокъу. 

АдыгэлI цIэрыIуэу дунейм 
тетам и гъащIэ псор, зэфIэ-
кIыу иIэр епхауэ екIуэкIащ 
Лэс кэн куейм (1938 гъэм 
къэу нэхуам) хыхьэ къуажи-
тIым: Хьэтуейрэ («Старэ 
 Уры ху» цIэр зыфIащамрэ) 
Аргуданрэ. Хьэтуейм абы япэ 
лъэбакъуэхэр щичащ. Бали-
гъыпIэм щиувам, колхозхэту, 
бригадиру, «шэчэр» колхо-
зым и унафэщIу 1930, 1946-
1951 гъэхэм фIыщIэ пылъу 
щы лэжьащ.

Хэку зауэшхуэм хэтащ япэ 
махуэм щыщIэдзауэ иухыху-
кIэ, Норвегием и гъунап-
къэхэм щыIа Дзэ Плъыжьым 
и сэлэту. ТекIуэныгъэр ди Хэ-
кум къыщизэум, и жьэгупа-

щхьэ къихьэжащ, Iэ сэмэгум 
дыркъуэ къытенар уIэгъэ зэ-
риIам и щыхьэту. 

1952 гъэм Къамболэт, 
«Шэ чэр» колзозым и IэнатIэ 
илъэ ситху арэзы утехъуэу 
зэрихьауэ (Лэскэн куейм я 
жэрдэму къыщIэкIынт), Аргу-
дан МТС-м и унафэщI ящIащ. 
Ар, мэкъумэш техникэр Iэ-
щIэлъу, колхозхэм ядэ ла-
жьэрт. Къалэн нэхъыщхьэт 
вэн-сэныр, гъавэ Iухыжыныр, 
мэкъумылэ гъэхьэзырыныр. 
Пасэ зэманым лъандэрэ уб-
зыхуа хъуат Аргудан щIып-
цIэм ефIэкI Къэбэрдейхэм я 
щIыналъэ зэрыщымыIэр, 
арщх ьэкIэ ар зехьэгъуей 
 хъуат. Думэныкъуэ тIуащIэр, 
Уэз рэдж Iуащхьэ и Iэшэлъа-
шэхэр банэм зэщIищтат. А 
Iуэхум щыгъуэзащ ди цIыхубэ 
усакIуэ ХьэхъупащIэ Амыр-
хъан, «Уэй, жи, маржэ, Къам-
болэт!» уэрэдыр щиусам. 
«Уэз рэджи лоуи хэсыжкъым» 
жеIэ абы. «Лоу» жыхуиIэр, зэ-
рыфщIэщи, кхъуэщ; кхъуэ 
тIы сыпIэу, абрэдж кIуапIэу 
щытыжкъым, жыхуиIэщ. А 
фIагъыр Къамболэт зэрыб-
гъэдэлъыр усакIуэм и пшы-
налъэм къеIуатэ. 

Аргудан МТС-р, колхозхэт-
хэм  я щIэгъэкъуэну сэбэп 
 хъуащ, ауэ ар куэдрэ лэжьэ-
жакъым. Абы и мэкъумэш 
техникэр 1952-1953 гъэхэм 
щыIа кол хо зитIым, Лени-
нымрэ Ста линымрэ я цIэр зэ-
рахьэу къы зэрагъэпэща кол-
хозхэм ира ты  жыгъащ. 

1954 гъэм Ленин и цIэр 

зезыхьэ колзозым и колхоз-
хэтхэм зэдэарэзыуэ Къамбо-
лэтыр я унафэщI ящIащ. Ап-
хуэдэ жэрдэмыр Лэскэн щIына-
лъэм къыбгъэдэкIт. Илъэс дэкI-
ри, 1956 гъэм и гъатхэ пэм 
Сталиным и цIэр зезыхьэ кол-
зозыр Лениным и цIэр зе-
зыхьэм гуагъэхьэжащ. Ап хуэ дэ 
унафэ щащIа зэIущIэр ще кIуэ-
кIыгъащ Аргудан, Елбэз ды-
къуей хьэблэм и клу бы жьым, 
мэж джытыжьу щы там. А зэIу-
щIэм хэтащ икIи къы щып сэ-
лъащ Къэбэрдей-Балъ къэр об-
комым и япэ секретарь Мэлба-
хъуэ Тимборэ. Си нэгу щIэкIар 
игъащIэкIэ сигу къинэжащ. 

Тэрчокъуэ Къамболэт Аргу-
даным здыхаха зы IэнатIэм 
щы лэжьащ илъэс 25-рэ, 
мазэ бжыгъэ мащIэ хуэчэму. 
Къуажэми республикэми я 
цIэр абы лъагэу иIэтащ икIи 
ди тхыдэм къыхэнащ. Къам-
болэтыр къуажэ псом я 
 Къамболэтт, я тхьэмадэт. 
«Къамболэтхэр» лIыжьхэм 
жаIэм зи гугъу ящIыр Iэрэ-
мысэ Ахьмэд и гупырт. Нар-
тыху гъэкIынкIэ ар нарту яб-
жырт, зэшищым я курыт 
гъэфIэнт: илъэс 14 щIидзащ 
вэн-сэн. 60 гъэхэм иIащ Гуа-
щIэдэкIым и Бэракъ Плъыжь 
орден, илъэс 40-м къыхуа-
гъэфэщащ «Социалист Лэ-
жьыгъэм и ЛIыхъужь» цIэ 
 лъа пIэм и дыщэ вагъуэр. 
Илъэс 50-м дунейм ехыжащ…

Илъэс 66-рэт Тэрчокъуэ 
Къам болэти и гъащIэр зэры-
хъур. ЛIым и дежкIэ икъукIэ 
мащIэщ…

Социалист Лэжьыгъэм и ЛIыхъужь, Ле-
ниным и орденыр щэнейрэ, Октябрь Ре-
волю цэ, ГуащIэдэкIым и Бэракъ Плъыжь 
орденхэр зыхуагъэфэща Тэрчокъуэ Къам-
болэт къызэралъхурэ нобэ илъэси 115-рэ 
 ирокъу. 

КЪЫЗЭГЪЭПЭЩАКIУЭ Iэзэм, цIыху щэ-
джащэм и псэемыблэж лэжьыгъэм, щIым 
хуиIэ лъагъуныгъэм, унафэщI къулыкъум 
къы щигъэлъэгъуа Iэзагъэм Тэрчокъуэм и 
пщIэр иIэтащ икIи къэрал псом цIэрыIуэ щы-
хъуат. Аргудан къуажэм Лениным и цIэр 
зэрихьэу щыIэ колхозым и тхьэмадэу ар 
илъэс 25-кIэ лэжьащ, аргудандэсхэр мэкъу-
мэшымкIи Iэщ гъэхъунымкIи пашэхэм ящыщ 
ищIыфауэ. УнафэщI хъущ, илъэсиплI дэкIри, 
Тэрчокъуэм Аргуданыр къэрал утыкум ири-
шащ, езыри СССР-м и Совет Нэхъыщхьэм и 
депутату хахащ. Ар хэтащ  КПСС-м и ЦК-м и 
Пленум зыбжанэм, партым и съездхэм 
лIыкIуэу хэтащ. 

Зауэ нэужьым Аргудан жылэм колхозитху 
щыIэт. Ахэр: «Къэбэрдей плъыжь», «ТекIуэ-
ныгъэ», Жуковым, Сталиным, Лениным я 
цIэхэр зезыхьахэрщ. Ахэр япэщIыкIэ колхози-
тIу зэгуагъэхьэжащ, иужькIэ зы ящIыжащ. 
Лениным и цIэр зезыхьэ колхозым и уна-
фэщIу - Тэрчокъуэ Къамболэт. 

Къыхэгъэщыпхъэщ, Тэрчокъуэ Къамболэ-
ти Хэку зауэшхуэм зэрыхэтар. Ауэ, ар къэ рал 
псом къыщацIыху щыхъуар аргуданыщIым и 
колхозым щылэжьэн щыщIидзарщ. Абы щы-
гъуэм наIуэ къэхъуащ Тэрчокъуэм къыда-
лъхуауэ бгъэдэлъ IэкIуэлъакIуагъэмрэ ар 
къызэгъэпэщакIуэ Iэзэу зэрыщытымрэ.

60 гъэхэм Аргуданым гъавэу къыщрахьэ-
лIар хуэди 5,3-кIэ, нартыхур хуэди 10, 4-кIэ, я 
хъушэм хуэди 4,2-кIэ, лыуэ ящэм хуэди 9-кIэ 
хэхъуат. А ехъулIэныгъэхэм къапэкIуэу, Тэр-
чокъуэм «Социалист Лэжьыгъэм и ЛIы-
хъужь» цIэ лъапIэр къыфIащащ, колхозхэт 
тIощIым щIигъум Хэкум и орден нэхъыщ-
хьэхэр, медалхэр къратащ. 

ЛэжьакIуэхэм я мурадхэр Къамболэт жы-
джэру ядиIыгъырт, Iуэхум тригъэгушхуэрт, 
защIигъакъуэрт. Ауэ езыри сыт и лъэныкъуэ-
кIи зыхуэткIиижу лажьэрт. Абы и унафэр 
зымыгъэзащIэ, и псалъэм ебакъуэ, щымыу-
кIытэ Iэщыхъуэхэми гъавэгъэкIхэми яхэттэ-
къым. ЗыщIапIыкIар арати, лэжьыгъэм ири-
гъэзэштэкъым. ПцIы лъэпкъ хэзэгъэнутэ-
къым, хабзэм тетт, нэхъыжьхэми нэхъыщIэхэ-
ми пщIэрэ нэмысрэ яхуищIырт. Ар цIыху 
Iу щу, пэжагъымрэ захуагъэмрэ зыфIэлъа-
пIэу, и зыIыгъыкIэр, и Iуэху зехьэкIэр щапхъэу  
- апхуэдэущ ягу къызэринар зыцIыхуахэм. 

- Тэрчокъуэ Къамболэт уеблэмэ курыт щIэ-
ныгъэ нэгъэса иIэтэкъым. Ауэ губзыгъэт, 
 Iущт, псом ящхьэрауэ, и къалэным хуэпэжт, 

гурэ псэкIэ бгъэдэтт. Дауэ абы пщIэ зэры-
хуумы щIынур, и фэеплъыр зэромыгъэ лъэ-
пIэ нур?! Дахэщ мы гъащIэм къыщигъэна 
лъэужь ри! – хужиIащ абы Мэлбахъуэ Тимбо-
рэ. 

Къуажэдэсхэм я псэукIэр егъэфIэкIуэным 
теухуауэ Тэрчокъуэ Къамболэт куэд зэфIи-
гъэкIащ. Колхозым и мылъкукIэ иригъэщIащ 
тIысыпIэ 500 зиIэ ЩэнхабзэмкIэ унэ, курыт 
еджа пIищ, сабий гъэсапIэ, музыкэмкIэ 
еджа пIэ, сымаджэщ, колхозхэтхэм щхьэкIэ 
къатитIу зэтет унэ зыбжанэ, газ псы кIуапIэхэр 
иригъэщIащ, гъуэгухэм асфальт трыригъэлъ-
хьащ, Iэщ псэуалъэхэр, гъавэ IыхыпIэхэр, 
псы хъумапIэхэр иригъэухуащ. КъинэмыщIа-
уэ, а зэманым унагъуэхэм радио хущIашащ, 
Хэку зауэшхуэм хэкIуэда аргудандэсхэм я 
фэеплъ къызэIуахащ. 

Мэкъумэшым зезыгъэужьыну хущIэкъу 
гъу нэгъу щIыналъэхэм ящыщ куэдым Аргу-
да ным и ехъулIэныгъэхэр я щапхъэт, къа-
кIуэурэ я нэкIэ зрагъэлъагъурт губгъуэм, Iэщ 
фермэхэм щекIуэкI лэжьыгъэр. Тэрчокъуэр 
апхуэдэхэм сыткIи дэIэпыкъуэгъу яхуэхъурт, 
жыджэру ядэлажьэрт. Лениным и цIэр 
зезыхьэ колхозым и къалэнхэр щIигъуу игъэ-
защIэрт икIи мелуанрыбжэ хъуат. Аргуда ным 
и псэукIэр, абы щызэфIах щэнхабзэ Iуэ хухэр 
ефIакIуэрт. Республикэ псор зэрыгушхуэ 
IэщIагъэлI, механизатор, жэмыш, бри гадир 
Iэзэхэр колхозыр зэрыгушхуэт. МащIэкъым 
мы къуажэм союзпсо, урысейпсо семинар-
зэIущIэхэу щекIуэкIар. Республикэм къакIуэ 
хьэщIэ лъапIэхэр аргуданыщIым щрагъэбла-
гъэрт. Абыхэм ящыщщ космонавтхэу Тереш-
ковэ Валентинэ, Леонов Алексей, КПСС-м и 
ЦК-м и секретарь Пономарев Борис сымэ, 
нэгъуэщI куэдхэри. Къамболэт абыхэм 
хьэщIагъэшхуэ якIэлъызэрихьэрт. 

- БаIуэ нэпцIщи, пэжыр бащIэщ, - 
Зэхэсхт жиIэу Къамболэтым, - 
Ди лэжьыгъэр ар ди гъащIэщ, 
Хуэмыхущ Iуэхум къыпикIуэтыр. 
Арщыданым щыгъупщакъым
Къамболэт и псалъэ пэжыр,
И IуэхущIафэр а лIы щыпкъэм
Дыщэ вагъуэу долъагъужыр.
Ар щытакIэщ лэжьакIуэжьу, 
Жылэ псом я нэIурыту, 
ЛэжьакIуэбэм я нэхъыжьу, 
Къэрал иным и сэлэту!
Дыгъэрыжьэу гъущI Iэпкълъэпкъым
Зэи жьауапIэ къилъыхъуакъым,

А губгъуэлIыр Iуэху и лъэпкъым
Щыхуэщхьэхи зэ къэхъуакъым.
Зы махуэм и лэжьыгъэм
Илъэгъуакъым щищIу цIыхум,
Хуэлэжьащ ар и хэку дыгъэм, 
ХэтыхункIэ и псэ нэхур. 
ЛIы и лIыжу зи Iуэху джатэм 
ЦIэуэ фIещыр бэм ЛIыхъужьыр, 
Итщ ар гъащIэм и Iумэтым
ХэмыкIуадэу и лъэужьыр. 
Арагъэнущ Къамболэтыр – 
Адэжь лъахэ и лIы вагъуэр – 
Гъуэгугъэлъагъуэу, шу пэхутэу
Сэ ди нобэм щIыхэслъагъуэр. 

Япэ цIыхубз космонавт Тереш ко вэ Валентинэ 
Аргудан  къуа жэм къыщырагъэблэгъат. 1966 гъэ

щыта а лIы щып къэм ди но-
бэрей зэIущIэр и фэеплъу 
зэрыщытыр. 1990 гъэхэм я 
пэщIэдзэм IуэхугъуэшхуитI 
къы хы хьащ адыгэм и тхыдэм: 
1992 гъэм щIышылэм и 9-м 
КIуэкIуэ Валерэ КъБР-м пэжу 
зэрыхуэлэжьэнумкIэ псалъэ 
итащ, 1993 гъэм шыщхьэуIум 
и 23-м ЩIДАА-и Къызэгъэпэ-
щакIуэ гупым и япэ зэIущIэр 
екIуэкIащ. ЗэIущIэм щытепсэ-
лъыхьат академием игъэ-
зэщIэну къыпэщылъ къалэн-
хэм, здэлэжьэну щIэныгъэ 
IуэхущIапIэхэм, икIи абы и 
унафэщIу зэIущIэм щыхахат 
физико-математикэ щIэны-
гъэхэмкIэ доктор, профессор 
Нэхущ Iэдэм. Дуней псом те-
къухьа адыгэ лъэпкъым къы-
хэжаныкIа щIэныгъэлIхэр 
зэзыпха, щIэныгъэр лъабжьэ 
ищIу къуэш зэ пыщIэныгъэр 
зыгъэбыда академиер къы-
зэрыунэхуамкIэ шыщхьэу Iум и 
28-м хъыбарегъащIэ тхылъ ху-
рагъэхьащ КъБР-м, КъШР-м, 
АР-м я президентхэм. Абдеж 
щегъэжьауэ щIыналъэм и 
унафэщIымрэ ЩIэныгъэхэм-
кIэ Дунейпсо Адыгэ академи-
емрэ зэпыщIауэ, зэдэлажьэу 
къы зэдогъуэгурыкIуэ, - жиIащ 
Щхьэ гъэпсом. 

КъыкIэлъыкIуэу щIэныгъэ-
лIыр теп сэлъыхьащ блэкIа ма-
зи 9-м академием зэфIиха 
лэжьыгъэм. Абыхэм ящыщщ 
Гуманитар къэхутэныгъэ хэм-
кIэ Адыгей Республикэм и ин-
ститутымрэ ЩIэныгъэхэмкIэ 
Дунейпсо Адыгэ академием-
рэ зэщIыгъуу гъатхэпэм и 26-
27-хэм ирагъэкIуэкIа, адыгэб-
зэр хъумэнымрэ зегъэу жьы-
ным кIэ VIII Лъэпкъыбэ зэIу-
щIэр. Абы хэтат КъБР-м, 

Осетие Ищхъэрэ - Алание рес-
публикэм, Крас нодар, Став-
рополь крайхэм, Тыркум, Аб-
хъазым, Оренбург къалэм я 
щIэныгъэлIхэр, студентхэр, 
егъэджакIуэхэр. Къи щы нэмы-
щIауэ, Щхьэгъэпсом къыхи-
гъэщащ тхылъ, журнал къыдэ-
гъэкIыным, адыгэ щэнхабзэр 
гъэкIуэтэным, адыгэбзэр хъ-
умэным академием гу лъы-
тэшхуэ зэрыхуищIыр, а тхылъ-
хэм щыщ ЦIыпIынэ Аслъэн и 
цIэр зезыхьэ Адыгэ лъэпкъ 
центрым, КъБКъУ-м щыIэм, 
КъБР-м и Лъэпкъ библио-
текэм зэрыратар. 

- Зэ сриплъэжынут блэкIа 
мэ зибгъум и закъуэ мыхъуу, 
Къанокъуэ Арсен ЩIДАА-м и 
президент зэрыхъурэ акаде-
мием илэжьам. Адыгэ акаде-
миер къызэрыунэхурэ абы хэ-
тащ щIэныгъэлI 447-рэ. Но-
бэкIэ абы хэтщ цIыху 293-рэ. 
2019-2026 гъэхэм къриубыдэу 
дэ къыдэдгъэкIащ ди щIэны-
гъэлIхэм я къэхутэныгъэхэр 
зэрыт журнал 33-рэ. Абыхэм 
итщ математикэмкIэ тхыгъэ 
67-рэ, биологиемкIэ – 56-рэ, 
филологиемкIэ – 57-рэ, щIым-
рэ геофизикэмкIэ – 17, тхы-
дэмкIэ – 27-рэ, техникэмкIэ – 
10, экономикэмкIэ – 8. Узыгъэ-
гуфIэщ ака демием и мылъ-
кукIэ тхылъ 44-рэ дунейм 
къы зэрытехьари, - жиIащ щIэ-
ныгъэлIым. 

Тхыдэ щIэныгъэхэмкIэ док-
тор, профессор Къэжэр Артур 
зэIущIэм щытепсэлъыхьащ 
ЩIДАА-м и мылъкукIэ къыда-
гъэкIа тхылъхэм ящыщу «Воп-
росы Кавказской филологии и 
истории» жыхуиIэм и 4-нэ Iы-
хьэу дунейм къытехьам, адыгэ 
щIэныгъэлI, узэщIакIуэ. Нэгу-

мэ Шо рэ теухуауэ Нэгумэр 
къызэралъхурэ илъэс 200 
щрикъум ирихьэлIэу ягъэхьэ-
зырауэ щыта тхылъыр къыда-
гъэкIыжауэ аращ, зэрыгъуэты-
гъуейм, щIэупщIэ зэриIэм 
къы хэ кIыу. Абы щызэхуэхьэ-
сащ Нэгумэм и Iэдакъэ щIэкI-
хэр зэпкърахыу тетхыхьа щIэ-
ныгъэлIхэм я лэжьыгъэ 25-рэ. 

- 2024 гъэм жэпуэгъуэм и 
 29-м Къэбэрдей-Балъкъэр 
къэ  рал университетымрэ Къэ-
бэрдей-Балъкъэ рым Гумани-
тар къэхутэныгъэ хэмкIэ и ин-
ститутымрэ щIыгъуу академи-
ем иригъэкIуэкIауэ щытащ 
адыгэ узэщIакIуэ Нэгумэ Шо-
рэ къызэралъхурэ илъэс 230-
рэ зэрырикъум теухуа зэIущIэ. 
А зэIущIэм къыщащтат унафэ 
Нэгумэм тетхыхьа щIэны-
гъэлIхэм я лэжьыгъэхэр зэхуэ-
хьэсауэ зы тхылъым иту къы-
дэгъэкIыпхъэу. Нобэ утыку 
 къитхьа тхылъыр а унафэм те-
ту дунейм къытехьауэ аращ, - 
къыхигъэщащ Къэжэрым . 

Адыгэ академиер адэкIэ зэ-
лэжьынум теухуауэ зэIущIэм 
щытепсэ лъыхьащ ЩIДАА-м и 
журналым и 4-нэ къыдэкIы-
гъуэм, 2018 - 2026 гъэ хэм илэ-
жьар щызэхуэхьэсыжа тхы-
лъыр гъэ хьэзырыным, къапэ-
щылъ зэIущIэшхуэр щекIуэ-
кIы ну щIыпIэм рэ абы 
хэ тынухэмрэ. ЗэIущIэм къы-
щащта уна фэхэм ящыщщ 
 КъБР-м и япэ Президент КIуэ-
кIуэ Валерэ теухуауэ ятха, 
жаIа псори дэфтэр  хъумапIэм 
къыхахыжу ЩIДАА-м тхылъ 
къы зэрыдигъэ кIынур.

КЪАНЫКЪУЭ Анфисэ. 

Къэбэрдей-Балъкъэрым и хаб-
зэубзыху IуэхущIапIэм и УнафэщI 
Егоровэ Татьянэ КъБР-м и Парла-
ментым и Президиумым и зи чэзу 
зэIущIэр иригъэкIуэкIащ.

ЗЫХЭПЛЪА Iуэхухэм ящыщщ 
«ЦIы хухэм я гупсэхугъуэр хъумэным 
ехьэлIауэ» республикэ законым и 
проектыр. КъБР-м и Парламентым 
Жылагъуэ шынагъуэншагъэмрэ Iу-
лъхьэм пэщIэтынымкIэ и комите-
тым и унафэщIым и къуэдзэ Есэн-
къул Ахьмэд жиIащ цIыхухэм зэ-
рызыкъыхуагъазэхэр къэлъытауэ, 
законопроектым зэригъэбелджы-
лыр жэщым и мызакъуэу, «КъБР-м 
жэщым цIыхухэм зэрызагъэпсэхум 
зэран хуэмыхъуныр зэрыщагъэза-
щIэм теухуауэ» щIыналъэ законым 
къызэрыщыгъэлъэгъуам хуэдэу, 
цIыхухэм я гупсэхугъуэр тхьэмахуэ 
махуэми, Къэбэрдей-Балъкъэрым 
ис хэр щымылажьэ махуэшхуэхэми, 
нэгъуэщI махуэ хэхахэми яхъумэ-
ныр. 

Апхуэдэуи депутатым утыку къри-
хьащ «КъБР-м административнэ ха-
бзэхэр къызэпызыудхэмкIэ Кодек-
сым зэхъуэкIыныгъэ хэлъхьэным и 
IуэхукIэ» КъБР-м и законым и проек-
тыр. Есэнкъулым къигъэнэIуащ зэ-
хъуэкIыныгъэхэмрэ ахэр зэрагъэ-
зэщIэнумрэ.

 Депутатхэр тепсэлъыхьащ «УФ-м 
и къалэухуэ кодексымрэ УФ-м и хаб-
зэубзыху акт щхьэхуэхэмрэ зэхъуэ-
кIыныгъэхэр хэлъхьэным и IуэхукIэ» 
Федеральнэ закон № 299-ФЗ-р къы-
зэ ращтам ипкъ иткIэ, «КъБР-м къа-
лэ ухуэ лэжьыгъэр щызэкIэлъыгъэ-
кIуэным и IуэхукIэ» КъБР-м и За-
коным и 2-нэ Iыхьэм зэхъуэкIыны-

гъэхэр хэлъхьэным теухуауэ» 
рес публикэ законым и проектыр 
зэрагъэхьэзырам. Федеральнэ за-
коным къызэрыщыгъэлъэгъуамкIэ, 
ухуэныгъэ ирагъэкIуэкIыну унэхэр 
ятыну хуит зыщI тхылъхэм я ре-
естрхэр къызэзыгъэпэщыр Урысей 
Федерацэм и щIыналъэм и гъэ -
зэщIакIуэ IуэхущIапIэ нэхъыщ-
хьэрщ.

КъБР-м и Парламентым Ухуэны-
гъэмкIэ, псэупIэ-коммунальнэ Iэ-
натIэмрэ гъэсыныпхъэ-энергетикэ 
 I уэ ху щIапIэмкIэ и комитетым и уна-
фэщI Къумал Заурбэч жиIащ «Къэ-
бэрдей-Балъкъэр Республикэм 
къа  лэухуэ лэжьыгъэр щызэкIэлъы-
гъэкIуэным и IуэхукIэ» КъБР-м и 
 Законым и 2-нэ Iыхьэм зэрыдыщIа-
гъур ухуэныгъэм ехьэлIа хуиты-
ныгъэхэм я реестрыр къызэрызэ-
рагъэпэщ икIи зэрырагъэкIуэкI 

щIыкIэр  КъБР-м и Правительствэм 
пщэрылъ зэрыщащIыр. 

ЗэIущIэм щыхэплъащ «УФ»-м и 
ЩIы кодексымрэ «УФ-м и ЩIы ко-
дексым къару игъуэтыным и Iуэху-
кIэ» Федеральнэ законым и 37-нэ 
Iыхьэмрэ зэхъуэкIыныгъэхэр хэлъ-
хьэным ехьэлIауэ» Федеральнэ За-
кон № 305-ФЗ-р къызэращтам къы-
хэкIыу ягъэхьэзыра «ЦIыхухэм га-
ражхэмрэ ахэр зытет щIыхэмрэ къа-
щэхуну яIэ хуитыныгъэм пыщIа Iуэху 
щхьэхуэхэр зэкIэлъыгъэкIуэным 
 теухуауэ» КъБР-м и Законым и 2-нэ, 
5-нэ Iыхьэхэм зэхъуэкIыныгъэхэр 
хэлъхьэным и IуэхукIэ» КъБР-м и за-
коным и проектым.

 Къумалым къыхигъэщащ, Феде-
ральнэ законым къызэригъэувым-
кIэ, цIыхухэм къагъэсэбэп гараж-
хэмрэ ахэр зытет щIы Iыхьэхэмрэ 
къызэращэху щIыкIэр хабзэ нэхъ 

тынш дыдэм тету зэрыгъэбелджы-
лар. Апхуэдэ Iуэху бгъэ дыхьэкIэр 
дяпэкIи яхъумэн мурадкIэ, цIыхухэм 
гаражхэмрэ ахэр зытет щIыхэмрэ 
къащэхуну хуит зэращI дэфтэрхэр 
нэхъ тыншу зэрызэфIагъэкI Iэма-
лым и пIалъэр илъэситхукIэ, нэ гъуэ-
щIу жыпIэмэ, 2031 гъэм фокIадэм и 
1 пщIондэ ягъэIэпхъуащ. 

ЗэIущIэм щытепсэлъыхьащ УФ-м 
и щIыналъэхэм къикIа федеральнэ 
законхэмрэ зэрызыхуагъазэхэмрэ я 
проектхэми. Депутатхэр едэIуащ 
Къэбэрдей-Балъкъэрым ухуэныгъэ 
IэнатIэм зэрызыщиужьыну щIы-
кIэм рэ хэкIыпIэхэмрэ ятеухуауэ Пар-
ламентым и Президиумым и чэн-
джэщхэр зэрагъэзащIэм.

«Правительствэм и сыхьэтым» хы-
хьэу, дзэ Iуэху хэхам хэтхэм зэ ры-
зыщIагъакъуэ Iэмалхэр гъэзэ щIэ-
ным теухуауэ хабзэубзыху IуэхущIа-
пIэм игъэбелджыла лэжьыгъэр 
 зэ ре кIуэкIыр къызэщIикъуэжу къэп-
сэ лъащ ЛэжьыгъэмкIэ, социальнэ 
политикэмкIэ, узыншагъэр хъумэ-
нымрэ ветеранхэм я IуэхухэмкIэ ко-
митетым и унафэщI Къэжэр Хъусен. 

А псом къищынэмыщIауэ, депу-
тат хэм унафэ къащтащ КъБР-м и 
Парламентым и ЩIыхь тхылъыр 
республикэм и лэжьакIуэ нэхъ па-
жэхэм иратыну. Дзэ Iуэху хэхам 
къыщагъэ лъэгъуа хахуагъэмрэ я 
къулыкъур ехъулIэныгъэ яIэу зэра-
гъэзащIэмрэ папщIэ, хабзэубзыху 
IуэхущIапIэм и дамыгъэр хуагъэ-
фэщэнущ УФ-м и Лъэпкъ гвардием 
и дзэу Кавказ Ищхъэрэ округым 
щыIэхэм я 3723-нэ дзэ частым 
 къулыкъу щызыщIэ зыбжанэм. 
Апхуэдэуи арэзы техъуащ егъэ-
джэныгъэ IэнатIэм хэлъхьэныгъэ 
хуэзыщI лэжьакIуэ щхьэхуэхэр зэ-
рагъэлъапIэнум.

КъБР-м и Парламентым
 и пресс-IуэхущIапIэ.

Нэхъ тынш дыдэм тету ягъэбелджылы Нобэ

ПлIанэпэр  зыгъэхьэзырар  ТЕКIУЖЬ  Заретэщ. 

Къэбэрдей-Балъкъэрым Бжыгъэр зи лъабжьэ зыу-
жьыныгъэмкIэ, связымрэ цIыхубэ зэпыщIэныгъэхэм-кIэ 
и министерствэр, КъБР-м и Журналистхэм я зэгу-
хьэныгъэр, «КъБР-Медиа» къэрал кIэзонэ IуэхущIапIэр, 
«Заман», «Адыгэ псалъэ», «Кабардино-Балкарс кая 
 правда», «Советская молодёжь», «Горянка» га зетхэм, 
«Iуащхьэмахуэ», «Литературная Кабардино-Балкария», 
«Минги Тау», «Нур», «Нюр», «Солнышко» журналхэм я 
редакцэхэр, «Къэбэрдей-Балъкъэр»  ВТК-р, «КъБР- 
Инфо» хъыбарегъащIэ агентствэр, «Эльбрус» тхылъ 
 тедзапIэр «Зэман» газетым и редактор нэхъыщхьэм и 
къуэдзэу щыта Айшаев Оюс Уэртэбей и къуэм и 
Iыхьлыхэмрэ благъэхэмрэ яхуогузавэ ар дунейм зэре-
хыжам къыхэкIыу.

УФСБ-м  къет

ДифI  догъэлъапIэ

ЩIэныгъэ

Юбилей

«Жан» республикэ зэгу-
хьэныгъэр къызэзыгъэпэ-
ща, «Горянка» газетым и ре-
дактор нэхъыщхьэ, усакIуэ, 
драматург, публицист Къа-
ныкъуэ Заринэ гупым хэт -
хэм къытхутепсэлъыхьащ  
мы гъэм зэ фIагъэкIахэмрэ 
адэкIэ я мурадхэмрэ. 

- «ЖАН» зэгухьэныгъэм 
Iуэху дахэ, зэхыхьэ гуапэ куэд 
едгъэкIуэкIащ УФ-м и Пре-
зидент Путин Владимир 2026 
гъэр Урысейм и лъэпкъхэм я 
зэкъуэтыныгъэм и илъэсу зэ-
ригъэувам хыхьэу. А къы-
хуеджэныгъэм щIэту къызэд-
гъэпэща зэIущIэхэр щхьэпэ 
икIи гукъинэж хъуащ, - жеIэ 
Къаныкъуэ Заринэ. - Ап хуэ-
дэщ «Усыгъэм и архъуанэ» 
Iуэхум хыхьэу, Усыгъэм и ду-
нейпсо махуэм ирихьэлIэу 
Тырныауз къалэмрэ Аушы-
джэр къуажэмрэ щедгъэ кIуэ-
кIа «Чтения на Чегете», «Чте-
ния на Череке» зэхыхьэхэр. 
Гъэ къэс республикэм щед-
гъэкIуэкI мы зэхыхьэ щхьэ-
пэхэр щIыналъэм ис лъэпкъ-
хэр нэхъри зэкъуэзыгъэувэщ. 
Усэ фIыуэ зылъагъу журна-
листхэр, усакIуэхэр, компози-
торхэр, артистхэр, егъэджа-
кIуэхэр, еджакIуэхэр, сабий-
хэр, ныбжьыщIэхэр, жыджэру 
зыхэт мы зэхыхьэм адыгэ-
бзэкIэ, балъкъэрыбзэкIэ, уры-
сыбзэкIэ усэ дыкъыщоджэ 
IутIыж Борис, Хьэх Сэфарбий, 
Гъубжокъуэ Лиуан, Бицу Ана-
толэ, Мыкъуэжь Анатолэ, КIы-
щокъуэ Алим, Кулиев Къай-
сын, Мечиев Кязим, нэ гъуэщI-
хэми я IэдакъэщIэкIхэу. Iуэ -
хум абы хэт цIыхухэми я 

Лъэпкъ щIэныгъэм и зыужьыныгъэм 
хэлъ хьэ ныгъэ ин яхуэзыщI адыгэ еджа-
гъэшхуэхэм ящыщщ КъБР-м щIэ-
ныгъэхэмкIэ щIыхь зиIэ и лэжьакIуэ, 
 биологие щIэныгъэхэмкIэ доктор, 
 КъБКъУ-м къы щызэрагъэпэща япэ 
 щIэ ныгъэ-егъэджэныгъэ производствэ 
IэнатIэм, Бгы лъэ щIыпIэхэм я эко ло-
гиемкIэ щIэныгъэ-къэ хутакIуэ лабора-
торэм, уни верситетым биологиемрэ 
экологиемкIэ, щIы уэпсыр къэгъэсэбэ-
пы ным кIэ и кафедрэм я унафэщI, про-
фессор  цIэ рыIуэ Дзу Руслан. Ар халъытэ 
ябгъэдэлъ зэ фIэкI хэр, яхэлъ жыджэра-
гъымрэ я къалэнхэмкIэ зыхащIэ жэ-
уаплыныгъэмрэ зи  тегъэщIапIэу зыпэ-
рыт IэпатIэм ехъу лIэ ныгъэ лъагэхэр 
 щы зыIэ рызы гъэ хьэхэм, ахэр ди рес-
публи кэм, къэралым я зы у жьыныгъэм 
хуэ зыгъэпсхэм. 

МЫ гъэм илъэс 60 ирокъу Дзум                                         
КъБКъУ-м лэжьэн зэ рыщыщIидзэрэ. ЩIэ-
ныгъэм и къэкIуэнум псэ къабзэкIэ хуэ-
лажьэ IэщIагъэлI пажэр, цIэрыIуэр зы 
 махуи хущIемыгъуэжауэ ирокIуэ и щIалэ-
гъуэм зытеува лъа гъуэм, ар гъуагуанэ 
 дахэу, купщIафIэу, екIуу къыхущIэкIауэ. 
Еджэнми лэжьэнми пэщIэдзэ яхуэхъуа и 
студент илъэсхэм щыгъуэ цIыхугъэ къы-
хуэхъуауэ щы та еджагъэшхуэхэу Тембот 
Аслъэнбий, Молэмусэ Хьэщауэ, Иванов 
Александр сымэ мыхьэнэшхуэ яIащ Дзум 
IэщIагъэлI нэс къи щIыкIынымкIэ, щIэны-
гъэм лъэ быдэкIэ хэувэнымкIэ. 

Дзэлыкъуэ щIыналъэм хыхьэ Сэрмакъ 
адыгэ  къуажэшхуэм пщIэ зиIэу дэсахэм 
ящыщащ Дзухэ Исмэхьилрэ Хьэнифэтрэ. 
Зэщхьэгъусэхэм я уна гъуэшхуэм (зэ шып-
хъуиплI рэ зэкъуэшитIрэ хъурт зэ рыбы ныр) 
я сабий пажэ  Руслан 1949 гъэм и гъатхэм 
дунейм къытехьащ. И анэкъилъху нэхъы-
щIэхэм щапхъэрэ гъуэгугъэлъагъуэрэ 
 дапщэщи яхуэхъуу къекIуэ кIащ ар (ноби 
аращ). Жы лэм дэт курыт школыр ехъу-
лIэныгъэкIэ къэзыуха Руслан щIэныгъэ 
 лъагэм хуэпабгъэрт. А гуращэр и гъуазэу, 
щIалэщIэр щIэ тIыс хьащ КъБКъУ-м и хи-
мие-биологие къудамэм. Студент илъэс-
хэри абы  ирихьэкIащ Iуэхугъуэ зэмы лIэу-
жьыгъуэ куэдкIэ гъэн щIауэ. Еджэным 
къы щы дэхуэ зэманыр хухихырт къэхутэ-
ныгъэхэр егъэкIуэ кIыным, дэзыхьэха зоо-
логие унэтIыныгъэм и щэху хэм нэхъ куууэ 
щыгъуазэ зыхуэщIыным хущIэкъуу. 

ЩIэныгъэ нэхъыщхьэ зэ рызригъэ гъуэ-
там щыхьэт техъуэ и дипломыр къыIэ ры-
хьэжа нэужь, егъэджа кIуэхэм я чэнджэщ-
кIэ Дзур аспирантурэм щIэ тIыс хьащ. 
Апхуэдэуи препаратору лэжьэн щыщIи-
дзащ уни верситетым и лаботораторэм. 
Абы къалэну иIащ егъэджакIуэхэмрэ 
 студентхэмрэ лекцэхэмрэ семинархэмрэ 
къыщагъэсэбэпу ана томием, гистологием 
ехьэлIа препаратхэр гъэ хьэзырыныр. А 
лэжьыгъэм тэрэзу ехъулIэ Руслан куэд 
дэмыкIыу ягъэуващ университетым а лъэ-
хъэнэм щIэрыщIэу къыщызэIуахыжа ме-
дико-биологие ла бораторэм и унафэщIу. 

1982 гъэм ирихьэлIэу щIэныгъэлIым хьэ-
зыр ищIащ ипэ илъэсхэм иригъэкIуэкIа 
къэхутэныгъэ хьэлэмэтхэр лъабжьэ зы-
хуищIа и диссертацэ лэ жьыгъэр. Ар Дзум 
ехъу лIэныгъэкIэ щыпхигъэкIащ РАН-м и 
къудамэу Свердловск къалэм (иджы Ека-
теринбург) къалэм щыIэм икIи биологие 
щIэныгъэ хэмкIэ кандидат хъуащ. 

РАН-м КъэкIыгъэхэмрэ псэущхьэхэмрэ  
я эколо гиемкIэ и институтым,  КъБР-м 
ЩIыуэпс хъугъуэ фIыгъуэхэмрэ дыкъэзыу-
хъуреихь дунейр хъумэ нымкIэ и минис-
терствэм, Къэбэрдей-Балъкъэр мэзкъуэ-
дым, «Iуащхьэмахуэ лъапэ» Лъэпкъ пар-
кым я нэIэм щIэт а IэнатIэм лэ жьыгъэ 
купщIафIэ куэд щызэфIихащ Дзум, про-
фессор цIэрыIуэхэр и  чэнджэщэгъуу, 
 студент щIа лэгъуалэри къэху тэ ныгъэ хэм 

Совет властыр ди щIыналъэм щы-
зэтеувэм, абы къыдэунэхуа еджапIэ 
нэхъ жьы дыдэхэм ящыщщ Аруан 
 районым хыхьэ Старэ Шэрэдж (Дохъу-
шыкъуей) къуажэм Хьэмдэхъу Башир 
и цIэр зезыхьэу дэт Къэбэрдей-Балъ-
къэр мэкъумэш-промышленнэ колле-
джыр.

АБЫ иджыблагъэ щагъэлъэпIащ а 
еджапIэр къызэрыунэхурэ илъэси 100 
зэрырикъуар. А Iуэхум иращIэкIа гуфIэ-
гъуэ зэхыхьэм хэтащ КъБР-м и Парла-
ментымрэ Правительствэмрэ, респуб-
ликэм и Жылагъуэ палатэм, Дунейпсо 
Адыгэ Хасэм я лIыкIуэхэр, хэгъэгум и 
 район муниципалитетхэм я тхьэмадэхэр, 
щIэныгъэмрэ егъэджэныгъэмрэ телэ-
жьыхьу республикэм щыIэ IэнатIэхэм я 
унафэщIхэр, егъэджакIуэхэр, абыхэм я 
гъэсэнхэр, адэ-анэхэр. КъинэмыщIауэ, 
мы зэIущIэм зыкърырагъэхьэлIат Къэ-
бэрдей-Балъкъэрым и Сату-про мыш-
леннэ палатэм, ХьэрычэтыщIэхэмрэ 
про мышленникхэмрэ я зэгухьэныгъэ-
хэм щыщхэми. Апхуэдэуи дызыгъэгу-
фIэщ мы зэхуэсым къызэрыкIуар зи 
 гугъу тщIы колледжым и тхыдэм теу-
хуауэ иджыблагъэ дунейм къытехьа 
«Сто лет на службе сельскому хозяй-
ству» тхылъ телъыджэр зи Iэдакъэ щIэкI-
хэмрэ ар къыдэзыгъэкIахэмрэ. 

«Егъэджэныгъэм зегъэужьын» къэ-
рал программэм и зы Iыхьэ «Про-
фессионалитет» зи фIэщыгъэ федера-
льнэ проектым ипкъ иту къызэрагъэпэ-
ща зэхыхьэр къызэIуахащ «IэщIагъэ 
 хэха щрат егъэджэныгъэ» («СПО») жы-
хуаIэм и гимнымкIэ. Хэт псалъэхэр дэ-
щIыгъуу, ар ягъэзэщIащ колледжым 
щеджэхэм. Абы иужь иту, зэхуэсым щы-
Iуащ Урысей Федерацэмрэ Къэбэрдей-
Балъкъэрымрэ я гимнхэри. 

ЕджапIэм и тхыдэм
щыщу

ЩIэдзапIэ хуэхъуауэ блэкIа мы-
жыжьэм къыхэнар 1924 гъэм ар зэрыт 
щIыпIэм деж мэкъумэшым щыхура-
гъаджэ илъэс школ къыщызэIуахауэ 
 зэ рыщытарщ. КъыкIэлъыкIуа 1925 гъэм 
абы къыщIигъэкIащ ар къэзыуха япэ 
ныбжьыщIэхэр. 

Ауэрэ здекIуэкIым, мэкъу мэшым щы-
хурагъаджэ а илъэс школыр и лъабжьэу 
абдеж дыдэм къыщызэIуахат «Меха-
низацэмкIэ училищэ» цIэр зратар. 1965 
гъэм зи гугъу тщIы еджапIэм фIащащ 
Хэку зауэшхуэм хэта кхъухь лъатэзехуэ 
Хьэмдэхъу Башир и цIэр. 

1984 гъэм къыщыщIэдзауэ еджапIэм 
къыщIигъэкIырт гъущIгъавэ IуэхухэмкIэ 
IэщIагъэлIхэр, мэкъумэшым пыщIахэр, 
фермер-бэджэндырылажьэ IэщIагъэм 
хуагъэхьэзырхэр, дэрбзэрхэр, нэгъуэщI-
хэри.

2000 гъэм еджапIэм «Къэбэрдей- 
Балъкъэр агропромышленно-профес-
сиональнэ» фIэщыгъэр иратащ. Къы-
кIэ лъыкIуа илъэсым ар хъуащ «Хьэм-
дэхъу Башир и цIэр зезыхьэ Къэбэр дей-
Балъкъэр мэкъумэш-промышленнэ 

кол ледж». 2018 гъэм абы фIащащ 
«IэщIагъэ щрагъэгъуэт еджапIэ».

И нобэрей махуэ

Мы зэманым ар, къызэрыхэдгъэща-
щи, ди республикэм щIэныгъи IэщIагъи 
щрат и еджапIэ нэхъ жьы дыдэхэм 
ящыщщ. ЕджапIэм къегъэщIылIа ухуэ-
ныгъэхэм яхэтщ предмет щхьэхуэхэм 
щрагъаджэ пэшу 50, лабораторэу 11, 
лъэщапIэу (мастерскойуэ) 12, IэщIагъэ 
зэмылIэужьыгъуэхэм щыхуагъасэ плIа-
нэпэу 10, компьютерхэр ныбжьыщIэхэм 
щрагъэцIыху классхэр, спортымрэ зэ-
IущIэхэмрэ хухаха пэшышхуэхэр, тхылъ 
хъумапIэхэр, нэгъуэщIхэри.

Мыбдежым щагъэхьэзыр экономикэм 
пыщIа унэтIыныгъэхэм ящыщу: мэкъу-
мэш техникэм и зэгъэзэхуэкIэм, щIыр 
зэрагуэш щIыкIэм, мафIэс шынагъуэн-
шагъэм и къызэгъэпэщыкIэм, агроно-
мием, автомобилхэр зыхуей зэрыхуа-
гъазэм, дэрбзэр Iуэхум, ухуэныгъэмрэ 
гъуэгухэм елэжьынымкIэ IэнатIэхэм 
къы щагъэсэбэп техникэм и IэщIагъэлI-
хэр, пщафIэхэр, кондитерхэр. 

- ЕджапIэр къызэрыунэхурэ блэкIа 
илъэ сищэм къриубыдэу, абы и егъэ-
джакIуэ-гъэсакIуэхэм ирагъэкIуэкIа лэ-
жьыгъэм дытепсэлъыхьмэ, ар апхуэди-
зу инщ, лъабжьэфI зиIэщи, ди респуб-
ликэм и мэкъумэш Iуэхум дяпэкIи 
 зиу жьынымкIэ хэлъхьэныгъэ ин зэ ры-
хуи щIар шэч къызытумыхьэнщ. Ко л-
леджыр зы жыпхъэм тету адэкIи зэ-
рылэжьэфынум, дауи, я гуащIэ хэлъщ 
еджапIэм и гъэсакIуэхэми и унафэщI-
хэми. Апхуэдэу, дэ нобэ фIыщIэшхуэ 
яхудощI зыпэрыта IэнатIэм зиужьыным-
кIэ зи гуащIэ емыблэжу лэжьа ди нэ-
хъыжьхэм. Ахэращ зи илъэсищэ гъуэ-
гуанэр нобэ дгъэлъапIэ еджапIэм и тхы-
дэм напэкIуэцI къекIу хэзытха, - къы-
хигъэщащ КъБР-м егъэджэныгъэмрэ 
щIэ ныгъэмкIэ и министр Езауэ Анзор. 

КъулыкъущIэр къызэхуэсахэми кол-
леджым щылажьэхэми къахуеджащ 
УФ-м ЕгъэджэныгъэмкIэ и министерст-
вэм деж щыIэ IэщIагъэм дэщIыгъуу 
курыт щIэныгъэ егъэгъуэтынымкIэ къэ-
рал политикэм и департаментым и уна-
фэщI Неумывакин Виктор къыбгъэдэ -
кIа хъуэхъу тхыгъэм. 

Къэбэрдей-Балъкъэрым и Парламен-
тым и УнафэщIым и къуэдзэ Къардэн 
 Мурат къыздикIа къулыкъущIапIэм и 
цIэкIэ колледжым щезыгъаджэ, ще -
джэ, щылажьэ дэтхэнэми я махуэш-
хуэмкIэ ехъуэхъуащ икIи къыхигъэщащ, 
зи IэнатIэм хуэпэжу, и пщэ къыдалъхьар 
абы щызыгъэзащIэ дэтхэнэми кол ле-
джым и тхыдэм напэкIуэцI дахэ зэры-
щыхитхэм и мызакъуэу, зэрыщыту къат-
щтэмэ, ди щIыналъэм и экономикэм 
дежкIи фIыщIэ ин къызэрыщихьыр.

Дунейпсо Адыгэ Хасэм и Тхьэмадэ, 
республикэм EгъэджэныгъэмкIэ и ми-
нистерствэм деж къыщызэрагъэпэща 
Жылагъуэ советым и унафэщI Сэхъу-
рокъуэ Хьэутий къыщыпсалъэм езым и 
адэри зэрыщIэсар къыхигъэщащ, икIи 
жиIащ дызэрыт лъэхъэнэм колледж 

 хъужар абы ипэжкIэ къэзыухахэм цIыху 
цIэрыIуэ куэд къазэрыхэкIар. Иужьрей-
хэм яхэтащ IуэхущIапIэ зэмылIэужьы-
гъуэхэм я унафэщIхэр, щIэныгъэлIхэр, 
тхакIуэхэр, къинэмыщIхэри. А псом 
 къарикIуэуи, тхьэмадэм ныбжьыщIэхэр 
къыхуриджащ я гъэсакIуэхэм къыбгъэ-
далъхьэ щIэныгъэмрэ IэщIагъэмрэ 
 гъащIэм къазэрыщыхуэгъэщхьэпэнур 
ящIэу, щхьэдэгъэIух къыхамыгъахуэу 
еджэным зыдрагъэхьэхыну. 

- Языныкъуэхэр щIоупщIэ, «еджапIэр 
республикэм и къалащхьэм дамыгъэу-
вэу, къуажэм сыт къыщIахьар?» жаIэу. 
АтIэми, а лъэхъэнэми зэрыщытауэ, Ар-
уан районыр мэкъумэш Iуэхум хуабжьу 
зыщиужьа щIыналъэт, иджыпсути 
аращ. ЕтIуанэрауэ, трактор, комбайн, 
машинэ жытIэми, техникэу диIа псори, 
губгъуэм ирашэн хуей щыхъукIэ, къалэм 
и кIыхьагъкIэ къыкIуэцIрашыныр къе-
зэгъыртэкъым. Ауэ щыхъукIи, Старэ 
Шэрэдж жылэм пэмыжыжьэу щытху-
хаха щIы Iыхьэм деж дэ къыщыдатат 
ныбжьыщIэхэр IэщIагъэм щыхура-
гъаджэ-щыхурагъасэ егъэзыпIэ. Еща-
нэрауэ, мыбыкIэ щыIэ къуажэхэм къы-
щыхъуа ныбжьыщIэхэм ящыщу жыжьэ 
IукIыну хуэмейхэм IэщIагъэ мыбы щра-
тырт. 

Мы еджапIэм 1965 гъэм къыщыщIэ-
дзауэ 1989 гъэ пщIондэ и унафэщIу те-
тар КъарэцIыкIу БетIалщ. Ноби дэ къы-
догъэщхьэпэ абы пщIантIэм дригъэ-
щIыхьауэ щыта ухуэныгъэ быдэхэр, 
 ды зыбгъэдэт лэжьыгъэм хуэгъэзауэ сэ-
бэ пышхуэ хъухэр, къатитI-къатищу зэтет 
унэхэр, къинэмыщIхэр. Абыхэм яхэтщ 
щрагъаджэ пэшхэр, лъэщапIэхэр. Къы-
хэгъэщыпхъэщ, мы еджапIэр а лъэ-
хъэнэми техникэрэ ухуэныгъэу дэтахэм-
кIи ди хэгъэгум ита адрей псоми къахэ-
щу зэрыщытар. Колледжым мы зэ-
манми и унэтIыныгъэ нэхъыщхьэр 
мэкъу мэш IэнатIэр арами, къуажэдэс 
унагъуэхэм къыщыхъуа пщащэ цIыкIу-
хэр дэрбзэр, пщафIэ IэщIагъэхэми 
щыхудогъасэ. Псори зэхэту цIыху 1000-м 
нызэрыхьэс щыдогъаджэри, абыхэм 
ящыщу 560-р мы къуажэм дэт ди Iуэху-
щIапIэ нэхъыщхьэм, адрей 440-р Май-
скэм щыIэ ди къудамэм щIэсщ. Я нэ-
хъыбэр курыт школым класси 9 къы щы-
зыухахэр арами, 11-нэ класс нэужьым 
къыщIэтIысхьаи яхэтщ. НэгъуэщI къуа-
жэ щыщ щIалэ цIыкIухэр щыпсэу унэ 
диIэщи, ахэр абы щIэсщ, - жиIащ къы-
зэхуэсахэм защыхуигъазэм Къэбэрдей-
Балъкъэрым егъэджэныгъэмкIэ щIыхь 
зиIэ и лэжьакIуэ, Хьэмдэхъу Башир и 
цIэр зезыхьэ мэкъумэш-промышленнэ 
колледжым и унафэщI, мэкъумэш щIэ-
ныгъэхэмкIэ доктор Сэхъурокъуэ Анато-
лэ. 

А махуэм Старэ Шэрэдж къуажэм ще-
кIуэкIа гуфIэгъуэ зэхыхьэм зи гугъу тщIы 
мэкъумэш колледжым зиужьынымкIэ 
хэлъхьэныгъэфI хуэзыщIауэ къалъы тэ-
хэм IуэхущIапIэ зэмылIэужьыгъуэхэм 
къабгъэдэкIа щIыхь тхылъхэмрэ дамы-
гъэ лъапIэхэмрэ иратащ.

КЪУМАХУЭ  Аслъэн.

2026 гъэм жэпуэгъуэм и 22-м сыхьэт 11 - 13-м къриубыдэу «Республиканский центр труда, 
занятости и социальной защиты населения» IуэхущIапIэм цIыхухэм щахуэзэнущ КъБР-м и 
прокуратурэм Iулъхьэм пэщIэтыным теухуауэ хабзэр зэрагъэзащIэм кIэлъыплъынымкIэ и 
къудамэм и унафэщI Бекъул Залинэ Артур и пхъур.

Ар щекIуэкIынур: Налшык къалэ, Ахъуэхъум и уэрам, унэ 141а (япэ къат, конференц пэш).
ИпэкIэ зевгъэтх хъунущ мы телефонымкIэ: 8 (8662) 40-71-30.

ПщIэрэ щIыхьрэ зыпылъ гъуэгуанэ 
купщIафIэ къэзыкIуа, зэхъуэкIыныгъэ 
гугъухэм я зэманым прокуратурэм 
щылэжьа, зигъэпсэхуну тIысыжами, 
жылагъуэ гъащIэм жыджэру хэт Ныр 
Анзор и ныбжьыр илъэс 60 ирикъуащ. 

НЫР Анзор 1966 гъэм жэпуэгъуэм и           
10-м Бахъсэн рай о ным хыхьэ Къулъкъу-
жын Ищхъэрэ къуа жэм къыщалъухащ, 
абы курыт еджапIэ №4-р къыщиухащ. 
1984 гъэм лэжьэн щыщIидзащ Бахъсэн 
чырбыш заводым. 1984 - 1986 гъэхэм 
 Совет Армэм къу лыкъу щрихьэкIащ. 
 Къигъэзэжа нэужь щылэжьащ Бахъсэн 
дэт «Автозапчасть» заводым.

1987 - 1994 гъэхэм Анзор «правоведе-
ние» IэщIагъэм щыхуеджащ Ростов 
 къэ рал университетым икIи уващ Къэ-
бэрдей-Балъкъэр Респуб ликэм и про ку-
рату рэм. Ар щытащ Аруан районым и 
прокуро -рым и дэIэпыкъуэ гъуу, прокура-
турэм и следователу, Бахъ сэн, Дзэлы-
къуэ район прокурорхэм я дэIэпыкъуэ-
гъуу. Абы и лэжьыгъэм  гулъытэ къыхуа-
щIащ Урысей Федерацэм и Генеральнэ 
про ку ро рымрэ Къэ бэрдей-Балъкъэр 
Республикэм и прокурорымрэ. 

1996 - 1997 гъэхэм ар хэтащ Урысей 
 Федерацэм и Генеральнэ прокуратурэм, 
МВД, ФСБ-м я лэжьакIуэ гуп зэгъэу Iуам. 
Абыхэм УФ-м и Генеральнэ про куратурэм 
пщэрылъ къащищIащ зауэ щекIуэкI 

ЛIэщIыгъуэм щIигъуауэ мэкъумэш IэщIагъэхэр щрагъэгъуэт

«Жан»  зэгухьэныгъэм  къехъулIахэр

бжыгъэм кIуэ пэтми зыдо-
гъэубгъу, ар нэхъри щIэщы-
гъуэу къызэрызэдгъэпэ щы-
ным дыхущIэкъуу. Гу лъыдотэ 
ди пшыхьхэм хэт усакIуэхэ ми, 
журналистхэми, зи усэ ды-
къеджэ усакIуэхэми зэрыза-
хъуэжым. Нэхъыщхьэращи, 
языныкъуэхэр Iэмал зэриIэ -
кIэ зэпамыгъэууэ мы Iуэхум 
зэрыхэтынум зэрыхущIэкъур 
гуапэщ. Хэт ищIэрэ, ди зэ-
хыхьэм къыхэтшэ щIэблэм 
пщэдей мы Iуэхум къыпащэн-
кIэ хъунщ, - жиIащ Заринэ. 

Илъэс зыбжанэ хъуауэ ира-
гъэкIуэкI мы пшыхьыр адэкIи 
ирагъэфIэкIуэну я мурадщ. 
Абы ехьэлIауэ къызэхуэсахэр 
тепсэлъыхьащ зэхыхьэхэм 

цIыху нэхъыбэ кърашэлIэ-
нымкIэ, ар нэхъри щIэщы-
гъуэу, гъэщIэгъуэну къызэра-
гъэпэщынымкIэ, щIэблэр 
 усэ хэм драгъэхьэхынымкIэ 
щыIэ Iэмалхэмрэ хэкIыпIэ-
хэмрэ. Абы ехьэлIауэ щхьэж и 
еплъыкIэхэр, Iуэху бгъэ ды-
хьэкIэр утыку кърахьащ икIи 
къыкIэлъыкIуэ пшыхьхэр къы-
щызэрагъэпэщкIэ ахэр къа-
лъытэнущ. Гъэ къэс Iуэхум 
цIыху нэхъыбэ къызэры хы-
хьэр, щIалэгъуалэм усакIуэ 
куэд къызэрацIыхур, абы и 
фIыгъэкIэ езыхэри усэ тхы-
ным зэрытригъэгушхуэр, анэ-
дэлъхубзэм зэрыдрагъэ хьэ-
хыр, бзэхэм ар утыку зэрахуэ-
хъур щхьэпэщ, дауи.

Къаныкъуэ Заринэ къытеу-
выIащ зэраубзыхуам тету мы-
гъэрей зэхыхьэхэр къазэре-
хъулIам. ЗэIущIэм хэтхэр усэ, 
тхыгъэщIэ къоджэ, щэнхабзэ 
щIэинхэр хъумэн зэрыхуейм 
топсэлъыхь. УсакIуэхэр къо-
джэж езыхэм ятхахэми. Зари-
нэ къыхигъэщащ Iуэхур къы-
зэрагъэпэщынымкIэ  КъБР-м 
Егъэджэныгъэмрэ щIэны-
гъэмкIэ, Курортхэмрэ туриз-
мэмкIэ и министерствэхэр, 
«Ростелеком» ПАО-м и щIы-
налъэ къудамэр къазэры дэ-
Iэпыкъур. Зэхыхьэхэр зэре-
кIуэкIам теухуа нэтынхэр, тхы-
гъэхэр, сурэтхэр къралъхьэ 
КъБР-м Егъэджэныгъэмрэ 
щIэныгъэмкIэ, Курортхэмрэ 

туризмэмкIэ и министерст-
вэхэм я интернет напэ кIуэцI-
хэм. «Ростелеком» ПАО-м и 
щIыналъэ къудамэм и фIы-
гъэкIэ, Iуэхур зэрекIуэкIым 
кIэ лъыплъащ Урысейм и 
 щIы налъэ зэмылIэужьы-
гъуэхэм щыщ цIыху куэд. 
Щэнхабзэ жэрдэмхэр дэIы-
гъынри зи къалэну къэзы-
лъытэ «Ростелемком»-м и 
фIыгъэкIэ цIыхухэр кIэлъоп-
лъыф анэдэлъхубзэр, щэн-
хабзэ щIэинхэр хъумэным, 
лъэпкъхэр зэкъуэгъэувэным 
хуэунэтIа «Усыгъэм и архъуа-
нэ» Iуэхум. КIэлъыплъым и 
мызакъуэу, мы IуэхущIапIэхэм 
я лэжьакIуэхэм абы теухуа я 
Iуэху бгъэдыхьэкIэхэмрэ чэн-
джэщхэмрэ кърахьэлIэ.

«Жан» зэгухьэныгъэм и 
унафэщI Щэрдан Лилианэ 
щIигъужащ нэгъуэщI щIына-
лъэхэм щыщ усакIуэхэр, бзэ 
зэ мылIэужьыгъуэхэмкIэ тхэ-
хэр мы Iуэхум къызэрыхашэр, 
абыхэм я фIыгъэкIэ зэхыхьэ-
хэр нэхъри щIэщыгъуэ зэра-
щыхъур. 

Зи ныбжькIи, зыпэрыт Iэ-
натIэкIи зэмыщхьхэу усэ 
фIыуэ зылъагъухэр зэгу хьэ-
ныгъэм и пшыхь гъэщIэ-
гъуэнхэм зэры зэхуишэсыр 
икIи нэхъри зэ рызэкъуи гъэу-
вэр уасэн шэщ. Ар и щапхъэщ 
Iуэхур щIыналъэм и щэнхаб-
зэ, литературэ гъащIэм и зыу-
жьыныгъэм хэлъхьэныгъэ зэ-
рыхуэхъум. 

ТЕКIУЖЬ  Заретэ. 

Шэшэн Республикэм къыщаIэ та уголов-
нэ Iуэхур зэхигъэкIыну. Следственнэ 
гупым и унафэщI Ныр Анзор фIыщIэ 
къыхуащIащ и IэщIагъэм зэрыхуэ Iэи-
жьымрэ уголовнэ Iуэхур щы зэхагъэкIым 
зэрегугъуамрэ папщIэ. И къалэныр щап-
хъэ пылъу зэригъэзащIэм, прокурор 
кIэлъыплъыныгъэр, щIэп хъаджагъэхэр 

зэхэгъэкIыным икIи къэ мыгъэхъуным 
 теухуауэ иIэ зэфIэкIым  папщIэ пIалъэм 
нэмысу абы къыхуа гъэ фэщащ юристым 
и 2-нэ классыр. 

Ныр Анзор 2003 гъэм зигъэпсэхуну тIы-
сыжащ, ар прокуратурэм и пенсионерщ, 
зауэ Iуэхухэм я ветеранщ.

Къэрал-хэкупсэ гъэсэныгъэ лэжьы-
гъэм жыджэру зэрыхэтым папщIэ къра-
тащ Къэбэрдей-Балъкъэр Республи кэм 
и Парламентым и фIыщIэ тхылъ. Тер-
роризмэмрэ экстремизмэмрэ ебэны-
ным, хабзэр ягъэзэщIэным хуищIа хэлъ-
хьэныгъэм пэкIуэу къыхуагъэфэщащ 
2005 гъэм и жэпуэгъуэм IэщэкIэ зэ щIэу-
зэда гупым зэрытекIуэрэ илъэс 20 зэ-
рырикъум теухуауэ Къэбэрдей-Балъ-
къэр Республикэм и Iэтащхьэм игъэува 
«За верность долгу в борьбе с террориз-
мом и экстремизмом» медалыр. 

Мы зэманым Ныр Анзор хэтщ вете-
ранхэм я «Боевое братство» урысейпсо 
жылагъуэ зэгухьэныгъэм и щIыналъэ 
 советым икIи IуэхущIапIэм и къудамэу 
Бахъсэн къалэм щыIэм и тхьэмадэщ. Ар 
хэтщ ветеранхэм ирагъэкIуэкI Iуэхухэм. 

Илъэс 60 гъуэгуанэ купщIафIэ къэ-
зыкIуа, ноби жыджэру гъащIэм хэт Ныр 
Анзор узыншагъэрэ ехъулIэныгъэрэ 
 иIэну йохъъуэхъу Къэбэрдей-Балъкъэр 
Республикэм и прокуратурэм и лэ жьа-
кIуэхэр. 

УАРДЭ  Жантинэ. 

ЦIыхухэм яIущIэнущ

Еджагъэшхуэм
и зэфIэкI лъагэр

иришалIэу. Универси тетым студентхэр зэ-
ры щригъаджэм къы дэ кIуэу, абы ири-
гъэкIуэкIырт щIэныгъэ-къэхутэныгъэ хьэ-
лэмэтхэри. ЛIэщIыгъуэ блэкIам и 90 гъэ-
хэм и кум Дзу Руслан утыку ирихьащ абы 
ипэ илъэсхэм зэфIиха къэхутэныгъэхэр 
къы щы зэщIикъуэжа лэжьыгъэш хуэ. ЩIэ-
ныгъэ дунейм пщIэшхуэ щызиIа а дис-
сертацэри адыгэ щIэныгъэлIым щытхъу 
пылъу щыпхигъэкIащ РАН-м Къэ кIы гъэ-
хэмрэ псэущхьэ хэмрэ я экологиемкIэ и 
 институт цIэрыIуэм. «Биологие щIэны-
гъэхэмкIэ доктор» цIэ лъагэр хуэфащэ ды-
дэу зыфIаща Дзум куэд дэмыкIыу дзыхь 
хуащIащ кафедрэм и профессор къу-
лыкъури. Илъэс нэхъ дэмыкIыуи хахащ 
КъБКъУ-м биологиемрэ гистологиемкIэ и 
кафедрэм и унафэщIу. А къулыкъум пэ-
рыту Руслан хэпщIыкIыу иригъэфIэкIуащ 
кафедрэм щызэфIах лэжьыгъэхэр. Абы и 
жэрдэмкIэ кафедрэм и IэщIагъэлIхэр зэ-
лэжь унэтIыныгъэхэм къахэхъуащ щIы-
уэпсыр хъумэнымрэ абы и хъугъуэфIы-
гъуэхэр къэгъэсэбэпынымрэ ехьэлIахэр. 

Илъэс 60 лъандэрэ щIэныгъэ нэхъыщхьэ 
IэнатIэм хьэлэлу пэрыт Дзу Руслан бгъэ-
дэлъ зэфIэкIрэ щIэныгъэкIэ зи цIэр жы -
жьэ Iуа IэщIагъэлIщ. ЗэхэщIыкI куу зиIэ 
еджагъэшхуэм и гупсысэхэри Iуэху еп-
лъыкIэхэри къызэрымыкIуэу хьэлэмэтщ. 
Зыпэрыт IэнатIэмкIэ жэуаплыныгъэ лъагэ 
зыхищIэу, Дзум къызэрегъэпэщ икIи 
 ехъулIэныгъэфIхэр зыIэригъэхьэу зэфIех 
биологие, экологие щIэныгъэ унэтIыны-
гъэхэм ятещIыхьа къэхутэныгъэ инхэр. 
Абыхэм ятеухуа лэжьыгъэхэр и куэдщ 
еджагъэшхуэм. Псори зэхэту къапщтэмэ, 
Дзум и къалэмыпэм къыпыкIащ лэжьы -
гъэ 300-м щIигъу. Абыхэм яхэтщ щIэны -
гъэ тхыгъэ хьэлэмэтхэри, монографие куп-
щIафIэхэри, студентхэмрэ аспирантхэмрэ 
къагъэсэбэпыпхъэ методикэ лэжьыгъэ-
хэри, программэ зэмылIэужьыгъуэхэри. 

Зи псалъэм Iулыдж иIэ еджагъэшхуэр 
щIэх-щIэхыурэ ирагъэблагъэ щIыналъэ-
псо, къэралпсо, дунейпсо щIэныгъэ зэ -
хуэс зэмылIэужьыгъуэхэм. Абыхэм я утыку-
шхуэхэм Дзум щеIуатэ щIэныгъэлIхэр 
 зыгъэпIейтей Iуэхугъуэ зэмылIэужьыгъуэ-
хэмкIэ иIэ еплъыкIэхэр, доклад купщIа-
фIэхэр щещI. КъБР-м и Правительствэм          
и унафэм тету, Дзу Руслан ди щIыналъэм  
и щIыуэпсым и зэхэлъыкIэм тещIыхьа 
къэпщытэныгъэ зэмылIэужьыгъуэхэр 
щIы пIэхэм щригъэкIуэкIащ. 

Лъэпкъ еджагъэшхуэм, адыгэлI нэсым и 
дуней тетыкIэ екIум, IуэхущIафэ дахэ хэм, 
бгъэдэлъ зэфIэкI лъагэхэм ятещIыхьа 
 псалъэ куэд щызэхыбох щIэныгъэ дунейм. 
Ар 1978 гъэ лъандэрэ хэтщ РАН-м Терио-
логиемкIэ (шэ ефэ псэущхьэхэр зыдж 
щIэныгъэ) и зэгухьэныгъэм, ЩIэныгъэ-
хэмкIэ Дунейпсо Адыгэ Академием и 
 академикщ, КъБР-м и Парламентым 
 ЩIы уэпсыр хъумэнымкIэ и эксперт гупым 
хэтщ. ПщIэ хуащIу, Дзу Руслан и цIэр 
 иратхащ «ЩIэныгъэлI цIэрыIуэхэр» щIэн-
гъуазэ цIэрыIуэм. 

Гъунэ зимыIэ щIэныгъэ лъагэм и щыгум 
лъагэу нобэ тет Дзу Руслан Исмэхьил и 
 къуэм дохъуэхъу узыншэу иджыри куэдрэ 
лэжьэну, и щIыбагъ къыдэт и унагъуэ 
 дахэм и жьантIэм пщIэрэ щIыхьрэ иIэу 
дэсыну. 

ЖЫЛАСЭ  Маритэ. 

Къэбэрдей-Балъкъэрым 
Мэкъумэш хозяйствэмкIэ и 
министерствэм къызэри-
тамкIэ, 2026 гъэм и щIы шы-
лэм - шыщхьэIум къриу бы-
дэу республикэм и фермер-
хэм къалэжьащ лырэ джэд-
къазылу (псэууэ шэчауэ) 
тонн мин 22,6-рэ е нэгъабэ и 
апхуэдэ пIалъэм щыIа бжы-
гъэхэм нэхърэ проценти          
7,4-кIэ нэхъыбэ. 

Къэбгъэлъагъуэмэ, къап-
щы тэж пIалъэм къриубыдэу 
Къэбэрдей-Балъкъэрым лы-
рэ джэкъазылу (псэууэ шэ-
чауэ) къыщалэжьам и про-
цент 26,8-р уней IуэхущIа-
пIэхэмрэ фермерхэмрэ къа-
лъос. 

2026 гъэм и мазийм рес-
публикэм къыщалэжьащ псо-
ри зэхэту лырэ джэдкъазы лу 
(псэууэ шэчауэ) тонн мин 
 84,3-рэ е нэгъабэ и апхуэдэ 
пIалъэм яхузэфIэкIам нэхърэ 
проценти 101,6-кIэ нэхъыбэ. 

БОРИЙ  Ратмир.

УФСБ-м и лэжьакIуэхэм 
къы щIагъэщащ коммерчес-
кэ IуэхущIапIэм и уна фэ-
щIым зэрихьэ хабзэнша-
гъэр, ар пыщIащ ахъшэр 
зди гъакIуэр пцIыуэ къэгъэ-
лъэгъуэным. 

КъызэрыщIагъэщамкIэ, 
абы финанс IэнатIэм Iэригъэ-
хьащ ахъшэ зэриутIыпщам 
 тещIыхьа тхылъ нэпцIхэр.  
Абы кърикIуащ сом мелуани 
4,3-м щхьэдэх хэщIыныгъэ. 

Уголовнэ Iуэху къаIэтащ 
 УФ-м и УК-м и 187-нэ статьям 
и 1-нэ Iыхьэм ипкъ иту. Къэд-
гъэлъэгъуа щIэпхъаджагъэр 
зылэжьар илъэси 6-кIэ ягъэ-
тIыс. 

Тхылъ
нэпцIхэр

Фермерхэм
лым хагъахъуэ

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
ПхытIыкI Марие (1, 3-нэ нап.), Нэу-
жьо къуэ Заирэ (2, 4-нэ нап.).

КомпьютеркIэ газетым и теп лъэр 
ящIащ Дол Маринэ, Мэл ба хъуэ 
Анжелэ.

Сурэтхэм елэ жьар Бицу Жан-
нэщ.

«Издательство 
«Южный регион» ООО-м 

щытра дзащ.

357600, Ставрополь край, 
ЕсэнтIыгу къалэ, 

Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 18-рщ.

Зы илъэсым газетыр      
156-рэ къыдокI.

Редактор нэхъыщхьэ
ЖЫЛАСЭ Заурбэч

РЕДКОЛЛЕГИЕМ  ХЭТХЭР:

 ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эл-
лэ (жэуап зыхь секретарь), Къар-
дэн Маритэ, Къумахуэ Аслъэн, 
 Нэ щIэпыджэ Замирэ, Чэ рим Ма-
рианнэ, Щхьэ щэмыщI Изэ.

«Ди лIыхъужьхэр» дерсыр

ХъугъуэфIыгъуэхэм 
я  хъумакIуэ

Cабийхэм я нэкIэ
Игъэбэлэрыгъащ 

щIэдзапIэ тыншым

КъызыщIэупщIар хурагъэшащ
Урысей ФСИН-м и Управленэу КъБР-м щыIэм и лэжьакIуэ-

хэм дзэ Iуэху хэхам хэтхэм хурагъэшащ. Къэбэрдей-Балъкъэ-
рым щыщу  къулыкъур езыхьэкI мотострелковэ гупыр 
зыщIэлъэIуар. 

УРЫСЕЙПСО цIыхубэ фронтым и щIыналъэ къудамэм 
щыщхэр я чэнджэщэгъуу абыхэм къащэхуащ зауэм къыща-
гъэсэбэп Iэмэпсымэ зэмылIэужьыгъуэхэр. 

УФСИН-м и унафэщIым и къуэдзэ Къанкъул Аслъэн жиIащ 
уголовно-гъэзэщIакIуэ IэнатIэм и лэжьакIуэхэм зэпымычу гу-
лъытэ зэрыхуащIыр, зэрадэIэпыкъур зэуапIэм щыIэхэм. 

ОНФ-м и щIыналъэ исполкомым и унафэщI Къардэн Анзор 
къызэрыхигъэщащи, я лэжьакIуэхэм хэлъхьэныгъэшхуэ хуащI 
къэралым къыхуигъэува къалэныр зыгъэзащIэхэм я пщэрылъыр 
ящыгъэпсынщIэным. 

ДЫГУЛЫБГЪУ Жантинэ.

Аруан районым хы-
хьэ Черная Речкэ 
 къуа жэм дэт пхъэщ-
хьэ мыщхьэ хъумапIэм 
илъэс 17-м щIигъуауэ 
щолажьэ Щэ ныбей 
Ма ринэ зи пашэ «Бон-
ни» лэжьакIуэ гупыр. 
Абыхэм ягъэкъэбза, 
егугъуу зэхадза мы Iэ-
ры сэхэр хъумапIэм 
ща гъэ тIылъ, языны-
къуэ хэр ди республи-
кэм и мызакъуэу, къэ-
ралым и адрей щIына-
лъэ хэми я сату щIы-
пIэхэм хура гъашэ. 

Мыхьэнэшхуэ иIэщ а 
лэжьыгъэм, сыту жы-
пIэмэ, цIыху хэм яIэ-
рыхьэну, я  Iэ нэхэм 
тралъ хьэну пхъэщ хьэ -
мыщ хьэхэм я фIагъыр 
зыхуэдэнур елъы та-
щи. Аращ гу пым щыщ 
дэтхэнэ зыри наб-
дзэгуб дзап лъэу щIы-
щытыр, жэ уап лы ны-
гъэ яхэлъу я къалэн-
хэр щIагъэзащIэр.

къызэримыкIыр налшыкдэс-
хэм куэд дэмыкIыу зыха-
щIащ. Загъэпсэхуну икIыным 
къэнэжа щIагъуэ щымыIэжу 
хьэщIэхэм бжыгъэр зэхуэдэ 
ящIыжащ. Иджы псори щIэ-
рыщIэу къыщIэдзэжын  хуейт. 

Ди щIалэхэмрэ абыхэм я 
гъэсакIуэхэмрэ щытхъу яхуэ-
фащэщ я къарур зэщIа-
гъэуIуэжыну зэрахузэфэ-
кIам кIэ. Джэгум и етIуанэ 
Iыхьэр абыхэм икъукIэ жы-
джэру ирагъэжьащ икIи 
 52-нэ дакъикъэм Гъубжокъуэ 
Ислъамбэч «Спартак-Нал-
шыкыр» аргуэру япэ иригъэ-
щащ. 

ТекIуэныгъэр къахуэзыхь 
бжыгъэр иджы налшыкдэс-
хэм фIырыфIкIэ зэрамыу-
тIыпщынур икIи афIэкIа зэ-
рымыбэлэрыгъыжынур гу-
ры Iуэгъуэт. Абыхэм я Iуэхур 
нэхъ тыншыж ищIащ 75-нэ 
дакъикъэм «Чайка-М»-м и 
гъуащхьэхъумэхэм ящыщ зы 
Кузьмин Евгений джэгум 
къызэрыхахуам. Я гъуэм 
еры щу хуэкIуэ ди гъуащ-
хьауэр а щIалэм ириудащ 
икIи карточкэ плъыжьыр на-
пIэзыпIэм кърагъэлъэгъуащ. 

Москва къикIа судья нэ-
хъыщхьэ Макин Олег зэ-
рыцIыху ткIийр иужькIи наIуэ 
ищIащ. Дакъикъищым къри-
убыдэу абы тIэунейрэ дагъуэ 
къыхуищIащ Гъуэгузокъуэ 
Андемыр икIи, ари джэгум 
къыхихури, командэхэр бжы-

гъэкIэ зэхуэдэ ищIыжащ. 
Пэжщ, ар къыщыхъуар 87-нэ 
да къикъэращ, джэгум и кIэух 
бжыгъэм зэран хуэхъужыфа-
къым.

Арати, 2:1-уэ текIуэри 
«Спар так-Налшыкыр» тур-
нир таблицэм и ебгъуанэ 
увыпIэм къыщынащ. Къэнэ-
жа джэгугъуитIым ар нэхъ 
лъахъшэу къекIуэтэхыну-
къым икIи, дауи, нэгъабэрей 
епщыкIущанэ увыпIэм хэп-
щIыкIыу йофIэкI. Уеблэмэ, 
иджыри мащIэу зиIэтыну Iэ-
мал щыIэщ, къикI щIагъуэ 
щымыIэми. 

Мыгъэрей зэхьэзэхуэм щы-
текIуащ «Севастополь»-р. 
Щэ бэт кIуам ар Избербаш 

 Урысей Федерацэм футболымкIэ и етIуанэ лигэм и «Б» дивизи-
оным и  Япэ гупым зэхьэзэхуэр зэрыщекIуэкIыр

Командэхэр

«Севастополь»
«Шахтёр»
«Ростов-2»
«Победа» 
«Рубин» 
«Кызылташ» 
«Нарт» 
«Дружба»
«Спартак-Налшык» 
«Заря»
«Астрахань» 
«Нефтяник»
«Чайка-М»
«Ангушт» 
«Динамо-2» Мх

1.
2.
3.
4.
5.
6.
7.
8.
9.
10.
11.
12.
13.
14.
15.

къикIа «Нефтяник»-м пэмы-
лъэ щами, къэнэжа джэгу-
гъуэхэм зыри къылъэщIы-
хьэжыфынукъым. Иджы абы 
Iэмал иIэщ зи мыхьэнэкIэ 
нэхъ лъагэ етIуанэ дивизи-
оным и «дыжьын» гупым гъэ 
къакIуэ зыкъыщигъэлъэгъуэ-
ну. 

Щыгъуазэ фыхуэтщIынщ 
Урысей Федерацэм футбо-
лымкIэ и етIуанэ лигэм и «Б» 
дивизионым и Япэ гупым 
щекIуэкI зэхьэзэхуэм и зи чэ-
зу джэгугъуэм кърикIуа бжы-
гъэ псоми. Мис ахэр: «Ан-
гушт» (Нэзран) – «Шахтёр» 
(Донецк) – 0:2, «Кызылташ» 
(Бахъчисарай) - «Победа» 
(Хасавюрт) – 4:1, «Севасто-
поль» (Севастополь) – «Неф-
тяник» (Избербаш) – 2:2, 
«Нарт» (Черкесск) - «Рос-
тов-2» (Дон Iус Ростов) – 1:3, 
«Дружба» (Мейкъуапэ) – 
«Заря» (Луганск) - 2:1, «Ру-
бин» (Ялтэ) - «Астрахань» 
(Астрахань) – 3:1. 

Урысей Федерацэм футбо-
лымкIэ и етIуанэ лигэм и «Б» 
дивизионым и Япэ гупым 
щекIуэкI зэхьэзэхуэм и зи чэ-
зу джэгугъуэр жэпуэгъуэм и 
24-м зэхэтынущ. А махуэм 
«Спартак-Налшыкыр» Да-
гъыстэным и Избербаш къа-
лэм щыIущIэнущ абы и 
«Нефтяник»-м.

ХЬЭТАУ Ислъам.

Щэбэт кIуам иухащ 2026 гъэм Уры-
сей Федерацэм и Кавказ Ищхъэрэ, 
Ипщэ щIыналъэхэм футболымкIэ 
еща нэ дивизионым щрагъэкIуэкI 
зэхьэ зэхуэр. Абы и иужь дыдэ зэIу-
щIэм Невинномысск къалэм щы-
зэпэщIэуват мыгъэрей зэпеуэм щы-
текIуа Псынэдахэ и «Родник»-мрэ ипэ 
ита илъэситIым и чемпион хъуа 
«СтавропольАгроСоюз»-мрэ.

МЫ ЗЭIУЩIЭР нэхъ пасэу щыIэн хуе-
ят, арщхьэкIэ «СтавропольАгро Союз»-р 
кубокым ехьэлIа къэралпсо зэхьэзэхуэм 
зэрыхэтым къыхэкIыу ягъэIэпхъуат. 
Абы ирихьэлIэу турнир таблицэм псори 

2005 гъэм жэпуэгъуэм и 13-м 
къэ хъуа щIэпхъаджагъэм зи 
къул ыкъум пэрыту хэкIуэдахэм я 
фэеплъу Налшык къалэм, Пуш-
киным и уэрамым тет библиоте-
кэм деж щекIуэкIащ «Ди лIы хъу жь -
хэр» дерсыр. Къалэм дэт 6-нэ 
курыт еджапIэм и 8-нэ классым 
щеджэхэм яIущIащ полицэм 
къыхэкIыжа полковник, Урысей 
гвардием КъБР-м щиIэ и Iуэху-
щIапIэм и Ветеранхэм я советым 
и унафэщI Хъужьокъуэ Руслан.

ЗЭIУЩIЭР къыщызэIуахым, хаб-
зэхъумэ IуэхущIапIэхэм я лэжьа-
кIуэу гузэвэгъуэм хэкIуэдахэм да-
къикъэ кIэ яхуэщыгъуащ къызэхуэ-
сахэр. 

Библиотекэм и лэжьакIуэ Ансо-
къуэ Маринэ тепсэлъыхьащ 2005 
гъэм жэпуэгъуэм и 13-м ди рес-
публикэр псэзэпылъхьэпIэ зэри-
там, ди къалэр щIэпхъаджащIэхэм 

«Родник»-р къызэрыхамыгъэщIащ

Ткаченкэ Андрей и цIэр зезыхьэ  
сурэтыщI гъуазджэхэмкIэ музейм ща-
гъэлъэпIащ сурэт щIы нымкIэ сабийхэм 
папщIэ къызэрагъэпэща «Си хэку 
цIыкIу» республикэ зэпеуэм щытекIуа-
хэр. Ар траухуащ «Къэбэрдей-Балъкъэ-
рым и муниципальнэ щIыналъэхэм я со-
вет» зэгухьэныгъэр илъэс 20 зэрыри-
къум. 

ЗЭХЬЭЗЭХУЭР унэтIыныгъищу («Си хэку 
цIыкIум и плIанэпэ», «Си унагъуэ, си унэ, 
си ныбжьэгъухэр», «Къэбэрдей-Балъкъэ-
рыр - зэныбжьэгъу лъэпкъхэм я щIына-
лъэщ») гуэшауэ щытащ. Зэпеуэм я зэфIэкI 
щеплъыжащ сабий гъэсапIэхэм екIуалIэ 
нэхъ цIыкIу дыдэхэм щыщIэдзауэ курыт 
еджапIэхэм щIэс ныбжьыщIэхэм я деж 
щыщIэкIыжу. НыбжьыщIэхэм я сурэтхэм 
къы щагъэлъэгъуэжащ щыпсэу щI ыпIэхэм 
я уэрамхэр, школ пщIантIэхэр, псэупIэхэр,  
щIыналъэм и тхыдэм теухуауэ адэшхуэ-
анэшхуэхэм къыхуаIуэтэжахэр, щIыуэпс 
къулейр, цIыхухэр.

Зэпеуэм и къэпщытакIуэ гупым и уна-
фэщI, «Къэбэрдей-Балъкъэрым и муници-
пальнэ щIыналъэхэм я совет» зэгухьэны-
гъэм и правленэм и унафэщIым и къуэ-
дзэ, Май щIыналъэм и Iэтащхьэ Саенкэ Та-
тьянэ зэхьэзэхуэм хэта сабийхэм, абыхэм 
я адэ-анэхэм, егъэджакIуэхэм ехъуэхъуащ 
икIи къыхигъэщащ я Хэкум, щалъхуа къуа-
жэм, къалэм хуаIэ лъагъуныгъэ мыкIуэ-
щIым теухуауэ ящIа сурэтхэм республикэм 
и художник Iэзэхэм я гъусэу яфIэгъэщIэ-
гъуэну зэрыхэплъар, дяпэкIи а унэтIыны-
гъэм щаIэ зэфIэкIым зрагъэужьыну, я 
щIэныгъэм хагъэхъуэну зэригуапэр. Зэпе-
уэм хэта ныбжьыщIэхэм ящыщу щIыхь 
тхылъхэмрэ ахъшэ саугъэтхэмрэ зы-
хуагъэфэщахэм Саенкэ Татьянэ яриты-
жащ. Ар адэ-анэхэмрэ егъэджакIуэхэмрэ 
ехъуэхъуащ я гъэсэнхэм я зэфIэкIым 
щIригушхуэн щхьэусыгъуэ куэд яIэну.

«Къэбэрдей-Балъкъэрым и муниципаль-
нэ щIыналъэхэм я cовет» зэгухьэныгъэм и 

унафэщI Маслов Николай зэхьэзэхуэм 
хэта ныбжьыщIэхэмрэ я адэ-анэхэмрэ яж-
риIащ сабийхэм я нэкIэ Хэкур, лъахэр зэ-
ралъагъур зрагъэщIэн папщIэ зэпеуэр 
къызэрыхалъхьар, жэуаплыныгъэ хэлъу 
Iуэхум ахэр зэрыхэтар, сурэт щIынымкIэ 
яIэ зэфIэкIыр гуапэ зэрыщыхъуар. Ар ныб-
жьыщIэхэм ехъуэхъуащ дяпэкIи яIэну 
ехъулIэныгъэхэм мы зэпеуэр къежьа пIэ 
яхуэхъуну, я лъахэр фIыуэ ялъагъуну, пщIэ 
хуащIыну икIи къыхуриджащ Хэкум и 
зыужьыныгъэм жыджэру хэлъхьэныгъэ 
хуащIыну.

Маслов Николай я зэгухьэныгъэм къыб-
гъэдэкI фIыщIэ тхылъыр иритыжащ Су-
рэтыщI гъуазджэхэмкIэ музейм и унафэщI 
Ремхен Еленэ, сурэт щIынымкIэ зэпеуэм 
щытекIуа ныбжьыщIэхэр щагъэлъапIэ 
зэхыхьэмрэ абыхэм я сурэт гъэлъэгъуэны-
гъэмрэ къызэрызэригъэпэщам папщIэ.

Прохладнэ щIыналъэм хыхьэ Солдатскэ 
станицэм и Iэтащхьэ Вегвиц Светланэ 
фIыщIэ хуищIащ «Къэбэрдей-Балъкъэ-
рым и муниципальнэ щIыналъэхэм я cо-
вет» зэгухьэныгъэм зэпеуэр къызэрыхилъ-
хьам папщIэ икIи къызэрызэрагъэпэщрэ 
мы гъэм илъэс 20 ирикъу IуэхущIапIэм и 
лIыкIуэхэм и гуапэу ехъуэхъуащ дяп экIи 
заужьыну, ефIэкIуэну, жэуаплыныгъэ 
пылъу зыбгъэдыхьа, ныбжьыщIэ куэдым я 
зэфIэкI щагъэлъэгъуа мыпхуэдэ Iуэху 
щхьэпэхэр дяпэкIи къыхалъхьэну, абы хэта 
сабийхэм ехъулIэныгъэ куэд яIэну, я бын-
хэм я ехъулIэныгъэхэм адэ-анэхэр ири-
гушхуэну. 

Зэпеуэм щытекIуа цIыкIухэм фIыщIэ 
хуа щIащ ар къызэзыгъэпэщахэм икIи жа-
Iащ абы зэрыхэтам и фIыгъэкIэ Iуэху-
щIэхэм нэхъ тегушхуэф зэрыхъуар 

Музейм и IуплъапIэ абджыпсым деж 
къыщагъэуващ зэпеуэм щытекIуа ныб-
жьыщIэхэм я лэжьыгъэ щхъуэкIэп-
лъыкIэхэр. Ахэм къызэтеувыIэурэ йоплъ 
блэкI-къыблэкIыжхэр. 

ТЕКIУЖЬ Заретэ. 
Сурэтхэр Къарей Элинэ трихащ. 

Рязань къалэм иджыбла-
гъэ щекIуэкIащ «Читаю-
щий  мир» зыфIаща фести-
валь. ЩIыналъэм и щэнха-
бзэ хъугъуэфIыгъуэхэр 
 хъумэным и хэлъхьэны-
гъэфIу абы къыщалъытащ 
лъахэ хутэхэу, тхылъ тедза-
пIэм и унафэщIхэу Котля-
ров хэ Викторрэ Мариерэ 
«Вся Кабардино-Балка-
рия. Гид-собеседник по 
рес публике, которую назы-
вают жемчужиной Кавка-
за» я тхы лъыр. 

МЫ лэжьыгъэм къыхуа-
гъэфэщащ «За вклад в сох-
ранение регионального на-
следия» щIыхь тхылъыр.

Котляровхэ Викторрэ Ма-
риерэ я тхылъым къызэщIеу-
быдэ хьэщIагъэ хабзэр щы-
зекIуэ, хьэуа къабзэр щы-
куэд республикэм и щIыпIэ 
зэмылIэужьыгъуэхэм зэ ры-
зыщаплъыхьам теухуа тхы-
гъэхэр. А псор тхылъеджэ-
хэм удихьэхыу хуаIуэтэж. 
Нэхъыщхьэращи, зып лъы-
хьакIуэхэмрэ тхылъеджэ-
хэмрэ я деж нахьэсащ ди 
щIыналъэм щэнхабзэ, щIы-
уэпс, тхыдэ къулей, щIы пIэ 
дахэхэр зэриIэмрэ цIыху 
 гуапэхэр зэрыщыпсэумрэ. 
КъыдэкIыгъуэм и напэ-
кIуэцI хэм ущагъэгъуазэ 
Iуащ хьэмахуэ уардэм щы-
щIэдзауэ гур зыхьэху 
 Налшык и уэрамхэм, 
иджырей щэнхабзэ Iуэху-
щIапIэхэм. 

Рязань щекIуэкIа «Читаю-
щий мир» фестивалыр 
тхылъ тедзапIэхэм я дежкIэ 
мыхьэнэ зиIэ зэхыхьэшхуэщ. 
Абы къыщалъытащ Уры-
сейм и щэнхабзэ хъугъуэ-
фIыгъуэхэр хъумэным хуэ-
гъэпса лэжьыгъэхэр. Котля-
ровхэ къыхуагъэфэща щIы хь 
тхылъыр щыхьэт тохъуэ 
зэщхьэгъусэхэр мы Iуэхум 
елIалIэу зэрелэжьым. 

БЖЬЫХЬЭ Розэ. 

Хъыбар гуапэ
«Спартак-Налшык» (Нал-

шык) - «Чайка-М» (Песчано-
копскэ) - 2:1 (1:1). Налшык. 
«Спартак» республикэ ста-
дион. Жэпуэгъуэм и 17-м. 
ЦIыху 336-рэ еплъащ. 

 Судьяхэр Макин (Москва), 
Голов, Чурилов (тIури Волго-
град щыщщ). 

«Спартак-Налшык»: Къу-
мыкъу, Жабоев, КIэдыкIуей, 
Пи риев, Балъкъыз (Черке-
сов, 73), Гирзишев, Малкан-
дуев (Гъуэгузокъуэ, 79), Тут, 
Гъубжокъуэ (Пекъу, 73), 
Хьэшыр (ЛIуп, 90+1), Лысен-
кэ (Ибрагимов, 46). 

«Чайка-М»: Завалеев, Бу-
гаев, Терехов, Меликов, Кузь-
мин Е., Козаченкэ (Переле-
тов, 79), Терешкин (Семкэ, 
54), Макаров (Мударов, 54), 
Посмашный, Веселовский 
(Василенкэ, 62), Аношин 
 (Кузьмин И., 62).

Топхэр дагъэкIащ: Тутым, 
2 (1:0). Тереховым, 38 (1:1). 
Гъубжокъуэм, 52 (2:1).

Дагъуэ къыхуащIащ: Ма-
каровым, Семкэ, Гъуэгузо-
къуэм, Перелетовым, Муда-
ровым.

Джэгум къыхахуащ Кузь-
мин Е. (75-нэ дакъикъэм), 
 Гъуэгузокъуэр (87-нэ дакъи-
къэм).

IУЭХУР тыншу щежьам и 
деж, ущыбэлэрыгъ щыIэщ, 
адэкIи апхуэдэу екIуэкIыну 
къыпщыхъуу. Ар къащыщIащ 
щэбэт кIуам «Спартак-Нал-
шы кым» и футболистхэм, 
Урысей Федерацэм футбо-
лымкIэ и етIуанэ лигэм и «Б» 
дивизионым и Япэ гупым 
щекIуэкI зэхьэзэхуэм ипкъ 
иткIэ «Чайка-М»-р къыщра-
гъэблэгъам. Джэгур ди щIа-
лэхэм лъэщу ирагъэжьащ 
икIи я япэ дыдэ ебгъэры-
кIуэныгъэм ехъулIэныгъэ 
 къахуихьащ. Тут Инарокъуэ 
хьэщIэхэм я гъуащхьэхъумэ 
зыб жанэ къыкIэрыщIауэ 
штраф нойм пэгъунэгъу 
зищIу зэуа топыр къызэрыб-
гъэувыIэфын щыIэтэкъым.

Бжыгъэр пасэу икIи тыншу 
къызэрызэIуахамрэ Песча-
нокопскэм и «Чайка-М»-р 
зэхьэзэхуэм къыщыкIэ рыху-
хэм ящыщ зыуэ зэрыщы-
тымрэ зэхыхьэжри, «Спар-
так-Налшыкым» хэт щIалэ-
хэм ящыщ языныкъуэхэм 
 къащыхъуащ гугъу зра мы-
гъэхьыщэми текIуэныгъэр 
зыIэрагъэхьэфыну. Апхуэдэ 
Iуэху бгъэдыхьэкIэм фIы 

яубыду, а зэхэуэм полицэм и лэ-
жьа кIуи цIыху мамыри зэрыхэкIуэ-
дам, хабзэхъумэ IэнатIэм пэрытхэм 
лIыгъэ зэрызрахьам, а махуэм и фэе-
плъыр тщыгъупщэ зэрымыхъунум. 

Библиотекэм щагъэлъэгъуащ а 
махуэм теухуауэ траха репортаж-
хэм щыщ пычыгъуэхэр. «ЩIэ-
ныгъэ»  урысей зэгухьэныгъэм и 
лектор Галинский Ярослав шко-
лакIуэхэм яху тепсэлъыхьащ «тер-
роризм», «экст ремизм» псалъэхэм 
къары кIым, апхуэдэ Iуэхугъуэхэм 
зыщадзеин зэрыхуейм. Абы къе-
даIуэхэм чэнджэщ яритащ щIэп-
хъаджагъэм зыщахъумэн папщIэ 
къагъэсэбэпыну Iэмалхэм теу-
хуауэ, сыту жы пIэ мэ, бзаджащIэ-
хэм гъэпцIагъэкIэ ныбжьыщIэхэр я 
Iумэтым ирашэну иужь щихьа щап-
хъэхэр щыIэщ. 

Библиотекэм къыщызэрагъэпэ-
щащ хабзэхъумэ IэнатIэм и лэжьа-
кIуэу щIэпхъаджагъэм хэкIуэдахэм 
фэеплъ хуащIа «Жэпуэгъуэм и 13 
махуэр», дзэ Iуэху хэхам щыIэхэм 
ятеухуауэ ягъэхьэзыра «Дыдейхэм 
дакъуэтщ» гъэлъэгъуэныгъэхэр. 

я пIэм щизэгъэжат, ауэ хьэлэмэтт 
у кIэлъыплъыну иужь илъэсхэм Урысей 
Ипщэмрэ Кавказ Ищхъэрэмрэ щынэхъ 
лъэщ футбол командэхэм я зэпэ-
щIэтыныгъэм кърикIуэм. 

Джэгур икъукIэ удэзыхьэх хъуащ 
икIи, мыхьэнэ щIагъуэ имыIэжми, 
лъэныкъуитIми я къару псори халъ-
хьащ. Зыри къикIуэтыну хуейтэ-         
къым. 

Апхуэдэу щыт пэтми, нэхъ лъэщыр 
мы зэIущIэм щызэхэкIакъым. Ар, зэ-
рытемыгъэкIуауэ, 2:2-уэ, иухащ. Япэ 
къекIуэкIыгъуэми нэхъыфIыр яхузэхэ-
гъэкIатэкъым икIи бжыгъэр къызэ-
Iуамыхауэ зэбгъэдэкIыжат. А зэIущIитI-

ращ Псынэдахэ и «Родник»-м и хьэр-
хуэрэгъур щыхуимыгъэкIуэтар. Адрей 
псори хагъэщIащ икIи хуэфащэ дыдэу 
зэхьэзэхуэм и дыщэ медалхэр зыIэри-
гъэхьащ.

Урысей Федерацэм и Кавказ Ищ-
хъэрэ, Ипщэ щIыналъэхэм футболым-
кIэ ещанэ дивизионым 2026 щрагъэ-
кIуэкIа зэхьэзэхуэм ехъулIэныгъэ яIэу 
хэтащ Къэбэрдей-Балъкъэрым и нэ-
гъуэщI командэхэри. Апхуэдэу Алътуд и 
«Искра»-м домбеякъ медалхэр зыIэри-
гъэхьащ, «СтавропольАгроСоюз»-р япэ 
иригъэщри.  Нарткъалэ и «Нартым» 
ебланэ увыпIэр иубыдащ. КъБР-м и 
 командэ къыхэхамрэ «Налшык» фут-
бол школымрэ я гуп зэхэтыр ебгъуанэ 
увыпIэм къыщынащ. 

КЪЭХЪУН Бэч.


